
АҢЛАТМАЛЫ ЯҘЫУ
 Йәй – ул балаларҙың тәбиғәт ҡосағында ял итеп, рәхәтләнеп һыу инеп, йырлап-бейеп, туғандары, ауыл кешеләре менән яҡындан аралашыу мәле. Элек-электән йәйге каникул, ҡыш буйы йыйылған психологик көсөргәнештән ҡаҡшаған көстө, һаулыҡты нығытып, ижади һәләтте үҫтереүҙең уңышлы осоро. Был эште көндөҙгө ял һәм һауыҡтырыу үҙәге башҡара ла инде. Ял итеү үҙәге эш башлар алдынан бер нисә ай элек ҙур әҙерлек эштәре алып бара. Балаларҙың ялын, һаулығын, мәшғүллеген ҡайғыртыу Башҡортостан Республикаһында үткәрелгән дәүләт социаль сәйәсәтенең иң әһәмиәтле йүнәлештәренең береһе булып тора. Балалар һауыҡтырыу үҙәктәрендә физик һаулыҡтарын ғына нығытмайҙар, ә әхлаҡи ҡиммәттәргә мөрәжәғәт итеп, ижади үҫеп, хәҙерге донъяға яраҡлашып, үҙҙәренең рухи донъяларын байыталар. Тимәк, мәғариф алдында шәхесте үҫтереү һәм белем биреү яуаплылығы ғына ятмай, ә һаулыҡ мәҙәниәте, сәләмәт йәшәү рәүеше, һөҙөмтәлә – донъяға әүҙем, ижади ҡарашы булған бер бөтөн шәхес тәрбиәләү. Һуңғы йылдарҙа йәйге һауыҡтырыу лагерҙарын ойоштороуға ҙур иғтибар бирелә. Сөнки күп кенә ғаиләләр ҡатмарлы иҡтисади һәм социаль шарттарҙа көн күргәнлектән, улар балаларҙы һауыҡтырыу һәм тәрбиәләүҙә ҙур роль уйнайҙар. Үҙәк балаларға аралашыу күнекмәһе лә бирә. Хәҙер йәйге ял баланы социаль яҡтан яҡлау ғына түгел, ә уны ижади үҫтереү, рухи донъяһын һәм аҡылын байытыу урыны ла. “Йәйләү”ҙең төп маҡсаты
 – балаларҙы физик һәм рухи яҡтан сыныҡтырыу, уҡыусының һәр яҡлап һәләтен асыу өсөн йүнәлеш биреү, артабан үҙ тәрбиә менән шөғөлләнеүгә нигеҙ һалыу, бала булмышында, аңында тәбиғәттән бирелгән, быуындан-быуынға күсә килгән һәләтен уятыу. Бөтөн халыҡтар ҙа үҙ киләсәген, үҙ тәжрибәһендә тупланған, халыҡ педагогикаһы нигеҙендә тәрбиәләгән. Ризаитдин Фәхретдин фекеренсә, халыҡсанлыҡ принциптары төп урында торорға, тәрбиә эшенең нигеҙен тәшкил итергә тейеш. Халыҡ педагогикаһы – ул ҡағиҙәләр түгел. Халыҡ педагогикаһы һәр халыҡтың тарихы, традициялары, йолалары, мәҙәниәте, әҙәбиәте, сәнғәте, ижады аша алып барылған тәрбиә. Ошо нигеҙҙә илһөйәрлек тәрбиәләнә. Илһөйәрлек – ул үҙ милләтеңде, үҙең йәшәгән төбәкте генә түгел, ә уларға булған һөйөү аша бөтөн халыҡтарға, бөтөн илдәргә ҡарата ла йылы мөнәсәбәт тыуҙырыу тигән һүҙ. Үҫмерҙең телевидение, интернет аша, үҙ белдеге менән төрлө тапшырыуҙар ҡарап, тәбиғәттән бирелгән рухи ҡиммәттәргә юл ябып, ят мөхит тәрбиәһе солғанышында ҡалып, үҙен юғалтыуы ихтимал. Ошондай шарттарҙа бала күңелен кире йоғонтонан ҡурсалап алып ҡалыуҙың юлдарының береһе – “Йәйләү” программаһы. Туған телде өйрәнеү, байытыу, бала күңелендә иң элек туған халҡына, уның теленә, ижадына, тарихына һөйөү орлоғо сәсеүҙән башлана, халҡыбыҙ фәлсәфәһен аңларлыҡ кимәлгә еткереүҙән тора. Баланың аңына ыңғай яҡтан тәьҫир итеү, сәләмәт тормош алып барыуҙың мөһимлеген аңлатыу, коллективта үҙеңде тотоу, һыйышып тыныс йәшәү принциптарына, сәмле ярыш, бәхәс алымдарына өйрәтеү һәр үткәрелгән сарала төп маҡсаттарҙың береһе итеп ҡуйыла. Был маҡсаттарҙы беҙ аҙ ғына ваҡыт эсендә (өс аҙна) төрлө юлдар, төрлө ысулдар, төрлө алымдар менән тейешле мөхит солғанышында тормошҡа ашырабыҙ. Был олоғара эште башҡарып сығыу өсөн бик әҙерлекле тәрбиәселәр, әйҙәүселәр, хеҙмәткәрҙәр, музыка белгестәре, хатта аш-һыу атамаһын башҡортса әйтеп тороусы ашнаҡсылар кәрәк. Ырыуҙарға бүленеү шартлы рәүештә булһа ла, балалар, тәғәйен ырыуҙарҙан тупланып, ырыу тарихын, шәхестәрен, боронғо шөғөлөн өйрәнеп, дөйөм халыҡтың рухи һәм матди ҡиммәттәрен өйрәнәсәк. Ял итеүселәрҙең йәше 7-13 араһы. “Йәйләү” отрядтарға түгел, ырыуҙарға бүленеп эшләй.

ПРОГРАММАНЫҢ АКТУАЛЛЕГЕ
 Күп балалы һәм аҙ тәьмин ителгән ғаиләләге балаларҙың ситкә барып ял итеү мөмкинселектәре сикләнгән, шуға күрә “Йәйләү” ял һәм һауыҡтырыу үҙәген Мәҡсүт урта мәктәбе базаһында асыу уларға һаулыҡтарын нығытырға һәм ялдарын файҙалы итеп үткәрергә мөмкинселек бирә. Шулай уҡ балаларҙы физик һәм рухи яҡтан сыныҡтырыу, уҡыусының һәр яҡлап асыу өсөн йүнәлеш биреү, артабан үҙ тәрбиә менән шөғөлләнеүгә нигеҙ һалыу, бала булмышында, аңында тәбиғәттән бирелгән, быуындан-быуынға күсә килгән һәләтен үҫтереү. 
Программаны эшләгәндә, Рәсәй Федерацияһының һәм Башҡортостан Республикаһының белем биреү, балалар хоҡуғын яҡлау, хеҙмәт кодексы, хеҙмәт һәм ял итеүгә ҡағылған бөтә Закондар һәм норматив-хоҡуҡи документтар иҫәпкә алынды: 
* Берләшкән Милләттәр Ойошмаһы балалар хоҡуғы тураһындағы Конвенция; * РФ Конституцияһы;
 * 29.12.2012 й. №273 – ФЗ һанлы Рәсәй Федерацияһының “Мәғариф тураһындағы” Законы;
 * 24.07.98 й. № 124-Ф3 һанлы “Рәсәй Федерацияһында балалар хоҡуҡтарын яҡлауҙы гарантиялау” Законы; Балаларҙың ял итеү сменаһына уҡытыусылар, тәрбиәселәр һәм әйҙәүселәр һайлап алына, педагогик коллективты программа менән таныштырыу һәм йүнәлеш биреү мотлаҡ.
 “Йәйләү” ял һәм һауыҡтырыу үҙәгенең маҡсаты.
 Төп маҡсат: 
- туған телдә телмәр байлығын үҫтереү;
 - башҡорт халҡының мәҙәниәтен, тарихын, йолаларын, балалар уйындарын, ижадын, спорт төрҙәрен өйрәтеү;
 - музыка ҡоралдарында уйнарға өйрәтеү;
 - боронғо шифалы ризыҡтарҙы әҙерләү серҙәренә төшөндөрөү, ырыу легендаларына ҡыҙыҡһыныу уятыу;
 - халҡыбыҙ шәхестәре, сәнғәт әһелдәре менән таныштырыу.
 Бурыстар:
 - баланың тәбиғәттән бирелгән һәләтен асыу;
 - балала туған төбәккә, тәбиғәткә, илгә ҡарата һөйөү уятыу, тәбиғәтте һаҡлау зарурлығын аңлатыу;
 - музыка ҡоралдарында уйнауҙың рухи сәләмәтлеккә лә, физик сәләмәтлеккә лә ыңғай йоғонто яһауын аңлатыу һәм уйнарға өйрәтеү;
 - бейей һәм йырлай белеүҙең сәхнә өсөн генә түгел, көндәлек тормошта сәләмәт йәшәү шарттарының нигеҙе икәнлеген, рухи сәләмәтлеккә ыңғай йоғонто яһауын аңлатыу һәм бейергә өйрәтеү,
 - саф һауала, сәләмәтлеккә ыңғай тәьҫир яһарлыҡ шарттарҙа баланың физик һәм рухи ҡиммәттәрен үҫтереүгә, үҙ тәрбиә менән шөғөлләнергә йүнәлеш биреү;
 - баланы үҙе өсөн генә түгел, коллектив (“Йәйләү”ҙә ырыу) өсөн дә, артабан мәктәп, уҡыған һәм эшләгән коллективы өсөн дә йәшәргә, борсолорға, уның мәнфәғәтен күҙәтергә өйрәтеү;
 - буш ваҡытты һәм ялды дөрөҫ файҙаланырға, ойоштора белергә, тәү маҡсатты үтә мөһим булмағандарынан айырырға өйрәтеү; 
- бер генә минутты ла бушҡа үткәрмәй, файҙалы маҡсаттарға йүнәлтергә өйрәтеү, баланы үҙ-ара мөғәмәлә итеү, бәхәсләшеү, тапҡыр һәм дөрөҫ яуап биреү күнекмәһе тәрбиәләү;
 - баланың күңел донъяһына ыңғай тәьҫир итеү;
 - башҡаларҙы аңлау өсөн, үҙеңде уның урынына ҡуйып ҡарарға өйрәтеү, халҡыбыҙ булмышын, йәшәйешен өйрәнеү
; - баланың нимә менән ҡыҙыҡһыныуын күҙәтеү, өйрәнеү һәм йүнәлеш биреү;
 - шифалы үҫемлектәрҙе танырға, йыйырға, һаҡларға, ҡулланырға өйрәтеү;
 - үҫемлектәрҙең, бөжәктәрҙең, хайуандарҙың, башҡортса атамаларын өйрәтеү, атамалар менән бәйле һынамыштар, әйтемдәр, мәҡәлдәр, йомаҡтар өйрәнеү
; - көн, аҙна, ай, мөсәл, йыл атамаларын башҡортса өйрәнеү; 
- йылҡы малы, һыйыр малы һәм башҡа йорт хайуандары менән бәйле көнкүреш әйберҙәре атамаларын белеү.

Программаның төп эш йүнәлештәре
Программала аҙ ваҡыт эсендә бик күп бурысты тормошҡа ашырыу маҡсаты билдәләнгән, шуның өсөн төрлө йүнәлештәр ҡаралған:
 1. Белем биреү; 
 2. Илһөйәрлек тойғоһо тәрбиәләү;
 3. Спорт-һауыҡтырыу;
 4. Мәҙәни-тарихи белем биреү һәм ижади эшмәкәрлекте үҫтереү;
 5. Экологик тәрбиә биреү;
 6. Социаль-көнкүреш һабаҡтары.

                 Ниндәй һөҙөмтәләргә өлгәшеү күҙҙә тотола
Рухи сәләмәтлек тәрбиәләү өсөн үҙ халҡыңдың быуаттарҙан- быуаттарға һынала, камиллаша, күсә килгән рухи ҡиммәттәрен үҙләштереү; республикабыҙға исем биргән башҡорт халҡының һәм быуаттар элек был ерҙәргә күсеп ултырған башҡа милләт вәкилдәренең тарихы, традицияһы тураһында мәғлүмәт алыу, ихтирамлы мөнәсәбәт нигеҙендә интернациональ, толерантлыҡ тойғоһо нығытыу, һәр балала иң элек үҙ туған теленә, халҡына ҡарата һөйөү тәрбиәләү. Өйрәнелергә тейеш күнекмәләр :
 1. Һәр ырыуҙың тарихы, мәҙәниәте аша башҡорт халҡының тарихын, шәхестәрен, ижадын өйрәнеү; 
2. Башҡорт балалар уйындарын өйрәнеү;
 3. Ҡул эштәре оҫталығына өйрәнеү;
 4. Йыр-бейеү, сәсәнлек, нәфис һүҙ оҫталығына өйрәнеү;
 5. Топонимик легендалар һәм иҫтәлекле урындар менән танышыу һәм тасуирлай белеү; 
6. Күренекле кешеләр менән осрашыу;
 7. Һорау биреп, әңгәмә ҡороп өйрәнеү;
 8. Ҡурай, ҡумыҙ уйнау серҙәренә төшөнөү. 
Быйылғы йәй Тирмән  мәктәбендә көндөҙгө ял һәм һауыҡтырыу үҙәге Мәрйәм һәм Зөһрә Бураҡаеваларҙың «Йәйләү» программаһы өлгөһөндә ойошторола. «Йәйләү» һәләтле балаларға белем биреү һәм һауыҡтырыу йүнәлешендә эшләүсе профиле ял итеү үҙәге. Ул 1998 йылда Башҡортостан Республикаһы Мәғариф министрлығы тарафынан раҫланған. Программаның маҡсаты – балаларҙа тыуған телебеҙгә, моңобоҙға, милли мәҙәниәткә, традицияға, тарихыбыҙға, шәхестәребеҙгә, ижадыбыҙға уйын, ял аша һөйөү уятыу
. I этап. Әҙерлек барышы – март - апрель Һәләтле балаларға белем биреү һәм һауыҡтырыу йүнәлешендә эшләүсе ял итеү үҙәге асылғанға тиклем әҙерлек эштәре башлана. Уның эшмәкәрлеге ошонан тора: - Мәрйәм Бураҡаеваның “Йәйләү” программаһы менән танышыу;
 - март айында лагерь етәксеһе  тәрбиәселәр башҡорт халҡының тарихы, культураһы һәм йолаларын балалар лагеры шарттарныда өйрәнеү буйынса методик һәм практик эшен ойоштороу темаһына  әңгәмәләр үткәреү  
. - мәктәпте йәйге осорға әҙерләү буйынса директор эргәһендә һәм тәрбиәүи эштәр буйынса директор урынбаҫары менән кәңәшмә үткәреү
 - мәктәптә йәйге ялды ойоштороу буйынса бойороҡ сығарыу
; - «Йәйләү» исемле ял һәм һауыҡтырыу йүнәлешендә эшләүсе үҙәктең программаһын эшләү; 
- лагерь хеҙмәткәрҙәре өсөн методик материал әҙерләү;
 - ял һәм һауыҡтырыу йүнәлешендә эшләүсе үҙәккә кәрәкле документтар әҙерләү, план-сетка, төп фекер, положение, вазифа биләүҙәге бурыстар, күрһәтмәләр теҙмәһе, инструкциялар әҙерләү. 
.II этап. Ойоштороу – май Был осорҙоң төп эшмәкәрлеге булып: - балалар менән осрашыу, лидерлыҡ, ойоштороу һәм ижади һәләттәрен асыу өсөн диагностика үткәреү;
 - «Йәйләү» ял һәм һауыҡтырыу йүнәлешендә эшләүсе үҙәктең программаһы менән таныштырыу;
 - «Йәйләү» ял һәм һауыҡтырыу йүнәлешендә эшләүсе үҙәктең эске тәртибе менән таныштырыу. III этап. Эштең барышы – июнь
 - «Йәйләү» ял һәм һауыҡтырыу йүнәлешендә эшләүсе үҙәгтең программаһына ярашлы эштәрҙе ғәмәли башҡарыу
 - балаларҙы ижади эшкә йәлеп итеү. Кадрҙар әҙерләү «Йәйләү» программаһы башҡорт мәҙәниәте буйынса алған теоретик белемдәрҙе ғәмәлдә файҙаланыу өсөн киң мөмкинлектәр асты. Шуны ла билдәләп китергә кәрәк, ул йәш быуынға дөрөҫ тәрбиә биреү ысулы ла булып тора. Тамырҙарыңды, шәжәрәңде, араларҙың тамғаларын белеү балаға ошо ерҙең хужаһы, ата- бабалар йолаһын лайыҡлы дауам итеүсе итеп тойорға ярҙам итә, үҙ ҡылыҡтары, туғандары, ауылдаштары эше өсөн яуаплы булыу хоҡуғы бирә. Республикала балаларҙың, үҫмерҙәрҙең ялын, һаулығын, ниндәйҙер эш менән шөғөлләнеүен ойоштороуҙың төп йүнәлештәре һаҡланыуы һыҙыҡ өҫтөнә алынды. Ошо йүнәлештә эшләү өсөн бөтә көстө һалырға кәрәклеге әйтелде. Бының өсөн балаларға башҡорт халҡының мәҙәниәте, йолалары, балалар уйындары, тыуған яҡтың тарихы, тәбиғәт ҡомартҡылары, шәхестәре менән таныштырыуға ҙур иғтибар бирергә кәрәклеге билдәләнде. - һауыҡтырыу үҙәгендә һәр баланың ялы, уның физик һәм рухи үҫеше өсөн ярашлы шарттар булдырыу өсөн эште яҡшы кимәлдә ойоштороу кәрәклеге әйтелде; 
 Тирмән“Йәйләү”е көндөҙгө ял һәм һауыҡтырыу үҙәгендә эшләү өсөн тәрбиәселәрҙең белемдәре тейешле кимәлдә булыуы, уны камиллаштырып тороуҙың мөһимлеге еткерелде;
 - көндөҙгө ял һәм һауыҡтырыу үҙәгендә балаларҙың ялын хәүеф-хәтәрһеҙ, имен үткәреү өсөн бөтә көстө һалырға кәрәклеге тураһында һөйләшелде; Тирмән ауылы мәктәбендә балалар менән эшләй белгән һәм ял һәм һауыҡтырыу үҙәгендә эшләү тәжрибәһе булған педагогик коллектив ойошторолдо. Спорт ярыштары һәм иртәнге зарядка үткәреү өсөн физик культура уҡытыусыһы йәлеп ителде. Лагерь етәксеһе персоналдың функционал бурыстарын билдәләй, лагерҙың бар эше менән идара итә, тәрбиәселек, хужалыҡ һәм финанс эштәре, тәрбиәселәрҙең һаулығы һәм ғүмере өсөн, бар сараларҙы планлаштырыу, үткәреү, ойоштороу өсөн яуаплы. Тәрбиәселәр балалар менән тәрбиәүи эш алып бара, әүҙем ялын ойоштора, тәрбиәселәрҙең һаулығы, ғүмере өсөн яуаплы һәм ял итеү үҙәгендә планлаштырылған сараларҙың теүәл үтәлешен тикшерә. Хеҙмәтләндереүсе персоналдың бурыстары лагерь етәксеһе тарафынан билдәләнә. Лагерь етәксеһе һәм педагогик коллектив хәүефһеҙлек техникаһы ҡағиҙәләрен үтәлеше өсөн яуаплы. Дөйөм саралар ҙа, ярыштар ҙа, тәрбиәселәрҙең ғүмерен һәм һаулығын ентекле күҙәтеү аҫтына ала. 

Программаның йөкмәткеһе
“Йәйләү” ял һәм һауыҡтырыу үҙәгенең көн тәртибе
 08.30 - 09.15 -Йыйылыу, иртәнге зарядка. 
09.15 - 10.00 - Иртәнге аш. 
10.00 - 11.00 – Ырыу эсендәге саралары. Осрашыуҙар, әңгәмәләр. 
11.00-11.30 -Конкурстарға әҙерләнеү, ял өсөн ваҡыт (Үҙең теләгән эш менән шөғөлләнеү) 
11.30 – 12.00 - Түңәрәктәр, йәмәғәт эштәре. 
12.00 - 13.30 - “Йәйләү”ҙә дөйөм саралар.
 13.30 - 14.00 - Төшкө аш. 
14.00 - 14.30 - Көндө йомғаҡлау, линейка, балаларҙы ҡайтарыу.











[image: C:\Users\w10\Desktop\456e645e651aee586363ac1353667c11.jpg]









“Йәйләү”ҙең үҙенсәлеге:
 а) аралашыу мотлаҡ башҡорт телендә;
 б) һәр бала бөтөн сараларҙа ла мотлаҡ ҡатнашырға тейеш; 
в) сараларҙа ҡатнашҡан өсөн бер мәрәй бирелә, сараларҙа ҡатнашып, ниндәйҙер баһаларға өлгәшһә, мәрәйҙәр өҫтәлә бара.
 Иҫкәрмә. 
Нимә ул мәрәй? Мәрәй тәртибе балаларҙың әүҙемлеген арттырыу, ярыш сәмен ҡуҙғытыу өсөн индерелә. “Йәйләү”ҙә ял аҙағында йәрминкә ойошторола. Йәрминкәлә был мәрәйҙәр “аҡсаға әйләнә” һәм әйберҙәргә алмаштырыла. Әйберҙәр хаҡы (шул иҫәптән тәм-том, уны башҡа лагерҙарҙағы тәртип кеүек ярыш һайын айырым балаларға бирә бармайбыҙ, йәрминкә өсөн ҡалдырабыҙ) түбәндәгесә билдәләнә: балалар йыйған мәрәйҙең иң күбе нисәү икәнлеген беләбеҙ ҙә шунан сығып иҫәпләйбеҙ. Әйтәйек, бер бала йыйған иң күп мәрәйҙәр һаны 92, 89, 83, 81 икән, ти. Ошо һандан 20 мәрәйҙе балаға тәм-том йәки башҡа “арзаныраҡ” әйберҙәр алырға ҡалдырабыҙ ҙа, иң ҡиммәтлеһенә хаҡты 61 – 70 мәрәй тип билдәләйбеҙ. Ә тәм-томға: кәнфит –2, печенье – 1, һауытлы һут – 3, шоколад – 5 мәрәй тигән хаҡтар билдәләйбеҙ. Артабан әйберҙәрҙең сифаты буйынса бүлеп сығабыҙ ҙа 21-30 мәрәй, 31- 40 мәрәй, 41- 50 мәрәй, 51- 60 мәрәй тигән хаҡтар билдәләйбеҙ. Әйбер “һатыу” эше әйҙәүселәргә һәм тәрбиәселәргә йөкмәтелә. Алмаштырылған мәрәйҙәр шунда уҡ йыртыла бара. Өлкән тәрбиәсе тәртип һаҡлай.
 “Йәйләү” балалар ял итеү һәм һауыҡтырыу үҙәгенең яҡынса дөйөм саралар теҙмәһе:
- Ял итергә килеүсе балаларҙы ҡабул итеү ;
 - Балаларҙың йәшенә ҡарап ырыуҙарға бүлеү;
 - Балаларҙың исемлеген төҙөп, яҙып элеү;
 - Көн тәртибе менән таныштырыу;
 - Балалар менән танышыу, дуҫлыҡ атмосфераһын булдырыу;
 - Ырыу башлығын һәм активын һайлау;
 “Йәйләү” урынлашҡан төп лагерь биләмәһе ниндәй ырыу еренә ҡарай
 - иң өлкән төркөмгә шул ырыу атмаһы бирелә һәм иң өлкән балалар туплана. Был ырыу Хужа ырыу һанала һәм төп эштәрҙе башҡарыуҙа тәрбиәселәргә, әйҙәүселәргә ярҙам итә, йәғни, бөтөн сараларҙы ла иң элек улар башлап күрһәтә, башҡалар өлгө ала. Шуның өсөн был ырыуға тәжрибәле тәрбиәсе һәм әйҙәүсе тәғәйенләнә. Артабан балаларҙың йәшенә ҡарап башҡа ырыуҙарға бүленәләр. Ырыуҙар, лагерь мөмкинлегенән, нисә тәрбиәсе һәм әйҙәүсе булыуынан сығып, ике-өс-дүрткә бүленә. Табын, тамъян, мең, ҡыпсаҡ, үҫәргән, ҡатай, юрматы, әйле һәм башҡа ырыуҙарҙың исеме һайлап алып ҡушыла. Ырыуҙар үҙҙәренә тәғәйен бүлмәләргә урынлаша. Әйҙәүселәр уларҙы лагерҙағы бүлмәләр, майҙан, ашхана, ял итеү урыны һәм ял тәртибе менән таныштырып сыға. Балалар иртәнге күнекмәләрҙе башҡортса бейеү көйөнә флешмоб менән тамамлап ҡуя. Сменаны асыуға әҙерлек эштәрен алып барыу
. - Әйҙәүсе һәр балаға “Йәйләү” гимны тип ҡабул ителгән “Башҡортостан” йыры (Дамир Әҙелбаев һүҙҙәре һәм көйө) һүҙҙәрен таратып бирә.
 - Хужа ырыуҙа әҙерлек. Ырыу башы етәкселегендә атрибут әйтеп өйрәнә, девиз, йыр һәм гимн ҡабатлай, ҡаршы алыу һүҙҙәре ятлай. Башҡа ырыу балалары ла атрибуттар, йыр һәм гимн ятлай. Бейеү һалыусы Хужа ырыуға күмәк бейеү өйрәтә. Ул өс төрлө хәрәкәттән генә торорға тейеш. Бейеүҙе хужа ырыу башлай, шунан дүрт төркөмгә бүленеп (ырыуҙар һаны һәм ҡунаҡтар төркөмө), ырыуҙарҙы һәм ҡунаҡтар төркөмөн үҙҙәре өйрәнгән хәрәкәттәр менән бейетә. “Йәйләү”ҙе асыу. Асыу тантанаһы үткәреләсәк урынға тирмә ҡорола, ә майҙан тирмә рәүешендәрәк түңәрәк була. Ырыуҙар линейкаға теҙелеп тормай, майҙандың тирә-яғынан урын ала, Йәйләү асылғандан һуң ултыралар. Ә ҡунаҡтар өсөн махсус урын әҙерләнә. Ултырыу өсөн лагерь етәкселеге менән килешеп түшәр әйбер алырға кәрәк. Ҙур сәхнә түре башҡортсалап биҙәлә. Сәхнә тирәләй ырыуҙарҙың гәзиттәре эленә. Хужа ырыу балалары араһынан ике алып барыусы, Ырыу башы һәм килгән ҡунаҡтарҙы, ырыуҙарҙы ҡаршылау өсөн яуаплылар билдәләнә. Улар араһынан ҡаршылаған саҡта Һүҙ әйтеүсе, Ҡымыҙ менән һыйлаусылар билдәләнә. Ҡымыҙ йәки һыуһынға тип әҙерләнгән башҡа төрлө эсемлек, һис булмаһа һут уңайлы һауыттарға һалына, батмусҡа ултыртыла һәм өҫтәлдә әҙер тора. Башҡорттар ҡунаҡтарҙы ҡурай уйнап ҡаршылаған һәм һыуһын эсергән. 
 -  “Йәйләү”ҙә үткәрелергә тейешле саралар теҙмәһе менән таныштырыу.  –Тирмән ауылы ерендә ҡулланылған мәҡәл әйтемдәр конкурсына әҙерлек эше башлау.
 - төшкө аштан һуң тотош “Йәйләү” бергә йыйылып, һәр береһе атрибуттарын, девизын әйтеп, йырын йырлай. Һөйләшеүҙе өлкән вожатый алып бара. Ул башҡаларға һүҙ бирә. Лагерь етәкселеге ҡыҫҡаса йомғаҡ яһай, тотош сменаға ҡағылышлы иҫкәртеүҙәрен әйтә. Шунан “Онотоп ҡалдырылған әйберҙе һатып алыу" үткәрелә. Әйберен юғалтҡан бала уны башҡаларҙың һорауы буйынса берәй төрлө оҫталығын күрһәтеп “һатып” ала. Йыр, бейеү, шиғыр, төрлө йән эйәләрен йәки әйберҙәрҙе һынландырыу (айыу атлауы, урман шаулауы, самауыр ҡайнауы һ.б.);
 - “Йәйләү”ҙе ябыу тантанаһында буласаҡ концерт номерҙарына ла әҙерләнә башлау. Һәр ырыуҙан концертҡа өсәр сығыш. Ырыуға һалынған бейеү һәм ” Йәйләү” балалары өсөн флешмоб
. - “Алпамыша” спорт ярыштары (уйындар ҡушымтала бирелә)
. “Алтын тирмә” ярышы. Ырыу менән ырыу ярышы. Йомаҡ ҡойоу һәм яуаптар. Халҡыбыҙҙың бөйөк әһелдәрен, республикабыҙҙың тәбиғи ҡомартҡыларын, һәйкәлдәр, йырҙар, ҡалалар тураһында һорау.
 - “Һаумы, һаумы, әкиәт!” Әкиәттәрҙе кем ижад итә? Балалар үҙҙәре әкиәт һайлап алып сәхнәләштерә. Фольклор нимә ул? Кем ул сәсән?
 - Ҡурайсы һәм ҡумыҙсы тураһында мәғлүмәт. Данлыҡлы ҡурайсыларҙан һәм ҡумыҙсыларҙан тағы кемдәрҙе беләһегеҙ? – тигән һорау. Ырыу концерты һәм милли уйындар.
 - “Йәйләү” батыры. Ярыш төрҙәре балаларҙың әҙерлегенә, тәбиғәт шарттарына ҡарап һайлана. Мотлаҡ булғандары: үҙең менән таныштырыу, уҡ атыш, һөнәр күрһәтеү, төрлө көйгә бейеү, ҡыҫҡа һорауҙарға ҡыҫҡа яуаптар.

“Йәйләү”ҙә эш көндәрендәге сараларҙы көнләп бүлеү. Ентекле аңлатыу.
1-се көн.
Ял итергә килеүсе балаларҙы ҡабул итеү. Ырыуҙарға бүлеү. Балаларҙы оҙаҡ тотмаҫ өсөн, йәшенә ҡарап алдан уҡ бүленә. “Йәйләү” урынлашҡан төп лагерь биләмәһе ниндәй ырыу еренә ҡарай - иң өлкән төркөмгә шул ырыу атмаһы бирелә һәм иң өлкән балалар туплана. Был ырыу Хужа ырыу һанала һәм төп эштәрҙе башҡарыуҙа тәрбиәселәргә, әйҙәүселәргә ярҙам итә йәғни бөтөн сараларҙы ла иң элек улар башлап күрһәтә, башҡалар өлгө ала. Шуның өсөн был ырыуға тәжрибәле тәрбиәсе һәм өйҙәүсе тәғәйенләнә.
Артабан балаларҙың йәшенә ҡарап башҡа ырыуҙарға бүленәләр. Ырыуҙар, лагерь мөмкинлегенән, нисә тәрбиәсе һәм әйҙәүсе булыуынан сығып, ике-өс-дүрткә бүленә. Табын, тамъян, мең, ҡыпсаҡ, үҫәргән, ҡатай, юрматы, әйлеһәм башҡа ырыуҙарҙың исеме һайлап алып ҡушыла. 
Ырыуҙар үҙҙәренә тәғәйен бүлмәләргә урынлаша. Әйҙәүселәр уларҙы лагерҙағы бүлмәләр, майҙан, ашхана, ял итеү урыны һәм ял тәртибе менән таныштырып сыға. 
“Йәйләү”ҙең үҙенсәлеге: 
а) аралашыу мотлаҡ башҡорт телендә;
б)һәр бала бөтөн сараларҙа ла мотлаҡ ҡатнашырға тейеш;
в) сараларҙа ҡатнашҡан өсөн бер мәрәй бирелә, сараларҙа ҡатнашып, ниндәйҙер баһаларға өлгәшһә, мәрәйҙәр өҫтәлә бара.
Иҫкәрмә.
Нимә ул мәрәй? Мәрәй тәртибе балаларҙың  әүҙемлеген арттырыу, ярыш сәмен ҡуҙғытыу өсөн индерелә. “Йәйләү”ҙә ял аҙағында йәрминкә ойошторола. Йәрминкәлә был мәрәйҙәр “аҡсаға әйләнә” һәм әйберҙәргә алмаштырыла. Әйберҙәр хаҡы (шул иҫәптән тәм-том, уны башҡа лагерҙарҙағы тәртип кеүек ярыш һайын айырым балаларға бирә бармайбыҙ, йәрминкә өсөн ҡалдырабыҙ) түбәндәгесә билдәләнә: балалар йыйған мәрәйҙең иң күбе нисәү икәнлеген беләбеҙ ҙә шунан сығып иҫәпләйбеҙ. Әйтәйек, бер бала йыйған иң күп мәрәйҙәр һаны 92, 89, 83, 81 икән, ти. Ошо һандан 20 мәрәйҙе балаға тәм-том йәки башҡа “арзаныраҡ” әйберҙәр алырға ҡалдырабыҙ ҙа,  иң ҡиммәтлеһенә хаҡты 61 – 70 мәрәй тип билдәләйбеҙ. Ә тәм-томға: кәнфит –2, печенье – 1, һауытлы һут – 3, шоколад – 5 мәрәй тигән хаҡтар билдәләйбеҙ. Артабан әйберҙәрҙең сифаты буйынса бүлеп сығабыҙ ҙа 21-30 мәрәй, 31- 40 мәрәй, 41- 50 мәрәй, 51- 60 мәрәй тигән хаҡтар билдәләйбеҙ. Әйбер “һатыу” эше әйҙәүселәргә һәм тәрбиәселәргә йөкмәтелә. Алмаштырылған мәрәйҙәр шунда уҡ йыртыла бара. Өлкән тәрбиәсе тәртип һаҡлай.
г) һәр бүлмә аҡ ҡағыҙ битенә балаларҙың исемлеген яҙып ишеккә элә. Исем-фамилия мотлаҡ башҡортса яҙыла;
д) әйҙәүсе һәр балаға “Йәйләү” гимны тип ҡабул ителгән “Башҡортостан” йыры (Дамир Әҙелбаев һүҙҙәре һәм көйө) һүҙҙәрен таратып бирә.
е) ҙур ватман ҡағыҙға ырыу атрибуттары һәм күмәкләшеп һайлап алынған ырыу йыры, ырыу девизы яҙып эленә. Ырыу башы һайлана.Мөмкинлеккә ҡарап, кис, ашауҙан һуң, ырыу атрибуттарын һәм йырын, шулай уҡ гимнды өйрәнә башлайҙар. (Гимн һүҙҙәре ҡушымтала).
2-се көн.
Балалар иртәнге күнекмәләрҙе башҡортса бейеү көйөнә бейеп тамамлап ҡуя.
Был көнө  сменаны асыуға әҙерлек бара.
Хужа ырыуҙаәҙерлек. Ырыу башы етәкселегендә атрибут әйтеп өйрәнә, девиз, йыр һәм гимн ҡабатлай, ҡаршы алыу һүҙҙәре ятлай.   Башҡа ырыу балалары ла атрибуттар, йыр һәм гимн ятлай.
Бейеү һалыусы Хужа ырыуға күмәк бейеү өйрәтә. Ул өстөрлө хәрәкәттән генә торорға тейеш. Бейеүҙе хужа ырыу башлай, шунан дүрт төркөмгә бүленеп (ырыуҙар һаны һәм ҡунаҡтар төркөмө), ырыуҙарҙы һәм ҡунаҡтар төркөмөн үҙҙәре өйрәнгән хәрәкәттәр менән бейетә. 


3-сө көн.

“Йәйләү”ҙе асыу.
Асыу тантанаһы үткәреләсәк урынға тирмә ҡорола, ә майҙан тирмә рәүешендәрәк түңәрәк була. Ырыуҙар линейкаға теҙелеп тормай, майҙандың тирә-яғынан урын ала, Йәйләү асылғандан һуң ултыралар. Ә ҡунаҡтар өсөн махсус урын әҙерләнә. Ултырыу өсөн лагерь етәкселеге менән килешеп түшәр әйбер алырға кәрәк. Ҙур сәхнә түре башҡортсалап биҙәлә. Сәхнә тирәләй ырыуҙарҙың гәзиттәре эленә.
Хужа ырыу балалары араһынан ике алып барыусы, Ырыу башы һәм килгән ҡунаҡтарҙы, ырыуҙарҙы ҡаршылау өсөн яуаплылар билдәләнә. Улар араһынан ҡаршылаған саҡта Һүҙ әйтеүсе, Ҡымыҙ менән һыйлаусылар билдәләнә. 
Ҡымыҙ йәки һыуһынға тип әҙерләнгән башҡа төрлө эсемлек, һис булмаһа һут уңайлы һауыттарға һалына, батмусҡа ултыртыла һәм өҫтәлдә әҙер тора.Башҡорттар ҡунаҡтарҙы ҡурай уйнап ҡаршылаған һәм һыуһын эсергән.
Иң тәүҙә етәкселәр, тәрбиәселәр, саҡырылған ҡунаҡтар инә. Уларҙы ҡаршы алалар.
· Хуш килдегеҙ, хөрмәтле ҡунаҡтар! Беҙҙең данлыҡлы һәм ҡунаҡсыл ..... ырыу еренә рәхим итегеҙ. Юлда сарсап килгәнһегеҙҙер, башҡорт йолаһы буйынса тамаҡ сылатып һыуһын эсеп алығыҙ.
Ҡунаҡтар һыуһын эсә. Һауыттарҙы батмусҡа ултырта. Һыуһын эсереүселәр кире китә, ике бала ҡунаҡтарҙы урындарына тиклем оҙатып бара.
· Рәхим итегеҙ. Килгән ҡунаҡтар өсөн айырым Аҡ тирмә әҙерләнек. Рәхәтләнеп ял итегеҙ.
Шул саҡ оран ишетелә. Ҡаршылау өсөн яуаплы ике  бала:
· Был бит Ҡыпсаҡ ырыуының ораны. Етеп киләләрҙер. Оран тауышы яҡын ишетелә. Ҡымыҙығыҙҙы әҙерләгеҙ. Беҙ ҡаршы алабыҙ. Ике-өс бала алғараҡ сыға.
(Ырыу исемен әйтәләр) Мәҫәлән:
· Ҡыпсаҡтар килә! Ҡыпсаҡтар! Былбит ҡыпсаҡтар ораны!
· Алыҫ ерҙе яҡын итеп хуш киләһегеҙ, ҡыпсаҡтуғандар.
· Ер-һыу именме?
· Нисек килеп еттегеҙ?
· Әйҙәгеҙ, һыуһын эсеп, тамаҡ сылатып алығыҙ. 
· Әйҙүк, әйҙүк, ҡыпсаҡтар, һеҙгә айырым ике тирмә әҙерләп ҡуйҙыҡ. Уҙығыҙ, ял итегеҙ.
Ҡыпсаҡтар һыуһын эсә. Ике бала уларҙы алдан тәғәйенләнгән урынға оҙата. Шул саҡта тағы оран ишетелә.
Шулай итеп, бөтөн ырыуҙар ҙа йыйылып бөткәс, Хужа ырыу теҙелеп баҫа.
Өлкән тәрбиәсе:
· Ҡәҙерле балалар! Хөрмәтле ҡунаҡтар! Күҙ күреме ерҙәрҙән килеп еттегеҙ. Рәхмәт. Беҙ бөгөн ...  (мәҫәлән – Мең)  ырыуы ерендә “Йәйләү”ҙе асыу тантанаһына йыйҙыҡ һеҙҙе. Әйҙәгеҙ, танышайыҡ.
Хужа ырыу башы:
· Ырыуыбыҙ?
· Яуап.
· Тамғабыҙ?
· Яуап.
· Ҡошобоҙ?
· Яуап.
· Ағасыбыҙ?
· Яуап.
· Батырыбыҙ?
· Яуап.
· Ораныбыҙ?
· Яуап.
· Девизыбыҙ?
· Яуап.
· Йырыбыҙ?
· Яуап.
Шул тәртиптә артабан ҡунаҡҡа килгән ырыуҙар менән танышыу дауам итә. Тамамланғас, өлкән тәрбиәсе:
· Илебеҙ?
· Башҡортостан.
· Ял итәбеҙ?
· Боронғо  ...ырыуы ерендә, “Йәйләү”ҙә.
· Ҡәҙерле балалар! Хөрмәтле ҡунаҡтар! Беҙ Башҡортостандың иң гүзәл төбәктәренең береһе булған ... ырыуы еренә ял итергә килдек. Беҙ бында тәнебеҙҙе лә, йәнебеҙҙе лә сәләмәтләндерербеҙ. Ә хәҙер быйыл (шундай-шундай еңеүҙәргә өлгәшеүсе ике уҡыусыны һәм Ырыу башлыҡтарын саҡырабыҙ.
Саҡырылған балалар Өлкән тәрбиәсе янына килә.Иң тәүҙә Рәсәй Федерацияһының, һуңынан Башҡортостан Республикаһының гимндары башҡарыла.
· “Йәйләү” балалары, үҙебеҙҙең гимнды башлайыҡ! Ә һеҙ, балалар, байрағыбыҙҙы күтәрегеҙ.
“Башҡортостан” – “Йәйләү”  өсөн махсус тәғәйенләнгән гимн башҡарыла. Байраҡ күтәрелә. Балалар урындарына баҫалар.
Өлкән тәрбиәсе:
· Шулай итеп, бөгөнгө тантананы асыҡ тип иғлан итәбеҙ. Һүҙҙе“Йәйләү” директорына бирәбеҙ.
Директоркилгән ҡунаҡтар менән таныштыра һәм һүҙ бирә.
Һөйләү-ҡотлауҙар тамамланғас, өлкән тәрбиәсе:
· Ә хәҙер “Йәйләү”ҙе асыу тантанаһы өсөн махсус әҙерләнгән күмәк бейеү.
Музыка. Хужа ырыу бейеү башлай. Шунан төркөмдәргә бүленәләр. Беренсе төркөм ҡунаҡтарҙы бейергә алып төшә. Башҡа төркөмдәр ырыуҙарҙы бейетә. Һәр береһе өсәр башҡорт хәрәкәте эшләтә.
Өлкән тәрбиәсе:
· Шуның менән “Йәйләү”ҙе асыу тантанаһы тамам. Балалар, һеҙ бейеүҙе дауам итерһегеҙ. Ә хәҙер ҡунаҡтар менән хушлашайыҡ.
· Рәхмәт килеүегеҙгә. Артабанғы тормошоғоҙҙа уңыштар теләйбеҙ. Именлек, һаулыҡ айырылмаҫ юлдашығыҙ булһын!
Кис “Көнгә йомғаҡ яһау” һөйләшеүеүткәрелә.
Тантаналы асыу тураһында фекер алышҡандан һуң, ял итеү программаһының төп саралары һәм мотлаҡ үтәлергә тейешле шарттар тураһында һөйләшеү үткәрелә. Был эште һәр ырыуҙың үҙ тәрбиәсеһе алып бара.



Иҫкәрмә.Мотлаҡ башҡарыла торған сараларға аңлатма бирергә:
а) иртәнге аштан һуң тотош “Йәйләү” бергә йыйылып, һәр береһе атрибуттарын, девизын әйтеп, йырын йырлай. Һөйләшеүҙе өлкән тәрбиәсе алып бара. Ул башҡаларға һүҙ бирә. Лагерь етәкселеге ҡыҫҡаса йомғаҡ яһай, тотош сменаға ҡағылышлы иҫкәртеүҙәрен әйтә. Шунан “Онотоп ҡалдырылған әйберҙе һатып алыу" үткәрелә. Әйберен юғалтҡан бала уны башҡаларҙың һорауы буйынса берәй төрлө оҫталығын күрһәтеп “һатып” ала. Йыр, бейеү, шиғыр, төрлө йән эйәләрен йәки әйберҙәрҙе һынландырыу (айыу атлауы, урман шаулауы, самауыр ҡайнауы һ.б.);
б) көн торошона ҡарап төҙөлгән үҙгәрешле программа менән таныштырыу;
в) шәхестәребеҙ исеменә ярыштар;
г) ырыуҙар концерты;
д) әңгәмәләр: өлкән төркөмдә “Урал батыр” эпосында ғилми фекерҙәр; башҡа төркөмдәрҙә һәр кешенең шәхсән үҙе өсөн туған телдең әһәмиәте тураһында. Яҙып эленгән мәҡәлдәрҙе ятлай башларға.
ж)нимә ул йәрминкә? Мәрәйҙәр ни өсөн бирелә һәм нисек файҙаланыла?
з) “Йәйләү” батыры. Ярыш шарттары. “Йәйләү” һылыуы. Ярыш шарттары.Уҡ атып өйрәнә башларға.
е) Һабантуй нимә ул? Ярыштарға көн һайын әҙерләнә барыу.
“Йәйләү”ҙе ябыу тантанаһында буласаҡ концерт номерҙарына ла әҙерләнә башлау. Һәр ырыу концертынан өсәр сығыш. “Урал батыр” – дөйөм сығыш, башҡорт милли инструменттарында башҡарыу. Ырыуға һалынған бейеү һәм тотош ” Йәйләү” балалары өсөн бейеү.
4- се көн.
“Алпамыша” спорт ярыштары(уйындар ҡушымтала бирелә).
Рәссам Ҡасим Дәүләткилдеев призына ярыштар.
Осрашыу. Әңгәмә.
Тәрбиәсе ярҙамында балалар мәҡәлдәр яҙып элә. Матур итеп биҙәп, бар оҫталыҡтарын һалып эшләйҙәр. Әүҙемлеккә ҡарап 1 йәки 2 мәрәй бирелә. Һәр ырыу балалар һанына ҡарап ике кешегә берәр мәҡәл яҙып элә һәм “Юғалған мәҡәлдәр” уйынына тиклем шуларҙы ятларға тейештәр (уйын тәртибе һәм мәҡәлдәр ҡушымтала бирелә).

5-се көн.
“Алпамыша” спорт ярыштары (уйындар ҡушымтала бирелә).
“Алтын тирмә” ярышы. Ырыу менән ырыу ярышы. Йомаҡ ҡойоу һәм  яуаптар. Халҡыбыҙҙың бөйөк әһелдәрен, республикабыҙҙың тәбиғи ҡомартҡыларын, һәйкәлдәр, йырҙар, ҡалалар тураһында һорау.
“Юл ҡағиҙәләрен беләһеңме” – әңгәмә.
6-сы көн.
“Алпамыша” спорт ярыштары (уйындар ҡушымтала бирелә).
Бейеү өйрәнеү. Музыка ҡоралдарында өйрәнеү.
Аҡмулла исемендәге призға сәсәндәр ярышы. Әйтеш.
“Алтын тирмә” ярышының дауамы (икенсе ырыуҙар ҡатнаша). Йомаҡтарға яуаптар. Халҡыбыҙҙың бөйөк әһелдәрен, республикабыҙҙың тәбиғи ҡомартҡыларын, һәйкәлдәр, йырҙар, ҡалалар тураһында һорауҙарға яуаптар биреү. Ырыу менән ырыу ярышы.
Осрашыу. Әңгәмә.
7-се көн.
“Алпамыша” спорт ярыштары (уйындар ҡушымтала бирелә). Шахмат, шашка (сатраш) уйнаусылар ярышы.
Бейеү. Йыр. Музыка ҡоралдарында уйнап өйрәнеү.
Әсмә Шайморатова һәм Мәғәфүр Хисмәтуллин исемендәге призға йырсылар ярышы.Йырсылар тураһында ҡыҫҡаса мәғлүмәт бирергә. Данлыҡлы йырсыларҙан кемдәрҙе белеүҙәре тураһында һорауҙар биреү. Мәғлүмәттәр дәреслектәрҙә бар.
“Юғалған мәҡәлдәр” кисәһе.
Осрашыу. Әңгәмә. 
8-се көн.
“Алпамыша” спорт ярыштары (уйындар ҡушымтала бирелә). ярышы. Шахмат, шашка (сатраш) уйнаусылар ярышы.
Музыка ҡоралдарында уйнап өйрәнеү.
Тарихи шәхестәр. Салауат Юлаев яугир, шағир. Әҙәбиәттә, кино-фильмда, һынлы сәнғәттә, драма әҫәрҙәрендә, йырҙарҙа. Уның исеме тағы ҡайҙарҙа мәңгеләштерелгән?
Һаулыҡ һаҡлау хеҙмәткәрҙәре менән осрашыу -  Әңгәмә.
9-сы көн.
Музыка ҡоралдарында уйнап өйрәнеүҙе дауам итеү. 
Бейергә өйрәнеү. Данлыҡлы бейеүселәр Рәшиҙә Туйсина, Мөхәммәт Иҙрисов, бейеү ансамбленә нигеҙ һалыусы Фәйзи Ғәскәровтарға арналған ярыш.  Улар хаҡында мәғлүмәт биреү. Бейеүселәрҙән кемдәрҙе белеүҙәре тураһында һорауҙар биреү.
Бейеүселәр ярышы.
Осрашыу. Әңгәмә.
10-сы көн.
“Алпамыша” спорт ярыштары (уйындар ҡушымтала бирелә). “Ырыу байрағы” өсөн алыш. Уйын. 
Музыка ҡоралдарында уйнап, бейеп өйрәнеүҙе дауам итеү.
Мөхәмәтша Буранғолов исемендәге призға ярыш.“Һаумы, һаумы, әкиәт!” Фольклор нимә ул? Кем ул сәсән? Әкиәттәрҙе кем ижад итә?
Балалар үҙҙәре әкиәт һайлап алып сәхнәләштерә.
 Ауыл китапханасыһы менән осрашыу – әкиәттәр буйынса викторина.


11-се көн.
“Алпамыша” спорт ярыштары (уйындар ҡушымтала бирелә).  “Ырыу байрағы” өсөн алыш уйыны. 
Йомабай Иҫәнбаев, Роберт Заһретдинов исемендәге призға ҡурайсылар һәм ҡумыҙсылар ярышы.
Ҡурайсы һәм ҡумыҙсы тураһында мәғлүмәт. Данлыҡлы ҡурайсыларҙан һәм ҡумыҙсыларҙан тағы кемдәрҙе беләһегеҙ? – тигән һорау.
Хужа ырыу сығышы.
Ырыу концерты  һәм милли уйындар.

12-се көн.
“Йәйләү” батыры. Ярыш төрҙәре балаларҙың әҙерлегенә, тәбиғәт шарттарына ҡарап һайлана. Мотлаҡ булғандары: үҙең менән таныштырыу, уҡ атыш, һөнәр күрһәтеү, төрлө көйгә бейеү, ҡыҫҡа һорауҙарға ҡыҫҡа яуаптар.
«Янғын нимәгә килтерә» - әңгәмә.
13-сө көн.
“Алпамыша” спорт ярыштары.“Ырыу байрағы” өсөн алыш. Футбол, волейбол.
Музыка ҡоралдарында уйнаусылар оркестры. Бейеү өйрәнеү.
“Йәйләү” һылыуы. Үҙең менән таныштырыу, һөнәр күрһәтеү, төрлө көйгә бейеү, сәс прическаһы, кейем өлгөһө күрһәтеү, ҡыҫҡа һорауҙар - ҡыҫҡа яуаптар.
14-се көн.
“Алпамыша” спорт ярыштары.
Ырыу концерты  һәм милли уйындар.
 Таҡмаҡсылар ярышы. Милли уйындар.
«Сәскә кеүек матур сағың тәмәке ниңә тагын?» - әңгәмә


15-се көн.
“Алпамыша” спорт ярыштары.
Ырыу сығышы һәм милли уйындар.
Ерәнсә сәсән исемендәге призға ярыш. Көләмәс һөйләүселәр ярышы. Көләмәстәрҙе сәхнәләштереү.
16-сы көн.
“Алпамыша” спорт ярыштары.
Ырыу сығышыһәм милли уйындар.
“Урал батыр” эпосы буйынса “Туған телеңде беләһеңме?” кисәһе.
Милли уйындар.
17-се көн.
“Алпамыша” спорт ярыштары.
Ырыу сығышы һәм милли уйындар.
“Урал батыр” эпосы буйынса “Туған телеңде беләһеңме?” ярышы.
Милли уйындар.
18-се көн.
“Алпамыша” спорт ярыштары.
Һабантуй. 
Һәр төрлө милли ярыштар.
Юл ҡағиҙәләре буйынса викторина.
19-сы көн.
“Алпамыша” спорт ярыштары. Төрлө милли уйындар.
Йәрминкә.
Ирекле программа. Ярыштар.
Киске уйындар.
20-се көн.
 “Йәйләү”ҙе ябыу. Төнгө усаҡ.
“Урал батыр” эпосы буйынса флешмоб.
21-се көн. 
“Йәйләү” менән хушлашыу. Ҡайтыу.

АҢЛАТМАЛЫ ЯҘЫУ

 Йәй – ул балаларҙың тәбиғәт ҡосағында ял итеп, рәхәтләнеп һыу инеп, йырлап-бейеп, туғандары, ауыл кешеләре менән яҡындан аралашыу мәле. Элек-электән йәйге каникул, ҡыш буйы йыйылған психологик көсөргәнештән ҡаҡшаған көстө, һаулыҡты нығытып, ижади һәләтте үҫтереүҙең уңышлы осоро. Был эште көндөҙгө ял һәм һауыҡтырыу үҙәге башҡара ла инде. Ял итеү үҙәге эш башлар алдынан бер нисә ай элек ҙур әҙерлек эштәре алып бара. Балаларҙың ялын, һаулығын, мәшғүллеген ҡайғыртыу Башҡортостан Республикаһында үткәрелгән дәүләт социаль сәйәсәтенең иң әһәмиәтле йүнәлештәренең береһе булып тора. Балалар һауыҡтырыу үҙәктәрендә физик һаулыҡтарын ғына нығытмайҙар, ә әхлаҡи ҡиммәттәргә мөрәжәғәт итеп, ижади үҫеп, хәҙерге донъяға яраҡлашып, үҙҙәренең рухи донъяларын байыталар. Тимәк, мәғариф алдында шәхесте үҫтереү һәм белем биреү яуаплылығы ғына ятмай, ә һаулыҡ мәҙәниәте, сәләмәт йәшәү рәүеше, һөҙөмтәлә – донъяға әүҙем, ижади ҡарашы булған бер бөтөн шәхес тәрбиәләү. Һуңғы йылдарҙа йәйге һауыҡтырыу лагерҙарын ойоштороуға ҙур иғтибар бирелә. Сөнки күп кенә ғаиләләр ҡатмарлы иҡтисади һәм социаль шарттарҙа көн күргәнлектән, улар балаларҙы һауыҡтырыу һәм тәрбиәләүҙә ҙур роль уйнайҙар. Үҙәк балаларға аралашыу күнекмәһе лә бирә. Хәҙер йәйге ял баланы социаль яҡтан яҡлау ғына түгел, ә уны ижади үҫтереү, рухи донъяһын һәм аҡылын байытыу урыны ла. “Йәйләү”ҙең төп маҡсаты

 – балаларҙы физик һәм рухи яҡтан сыныҡтырыу, уҡыусының һәр яҡлап һәләтен асыу өсөн йүнәлеш биреү, артабан үҙ тәрбиә менән шөғөлләнеүгә нигеҙ һалыу, бала булмышында, аңында тәбиғәттән бирелгән, быуындан-быуынға күсә килгән һәләтен уятыу. Бөтөн халыҡтар ҙа үҙ киләсәген, үҙ тәжрибәһендә тупланған, халыҡ педагогикаһы нигеҙендә тәрбиәләгән. Ризаитдин Фәхретдин фекеренсә, халыҡсанлыҡ принциптары төп урында торорға, тәрбиә эшенең нигеҙен тәшкил итергә тейеш. Халыҡ педагогикаһы – ул ҡағиҙәләр түгел. Халыҡ педагогикаһы һәр халыҡтың тарихы, традициялары, йолалары, мәҙәниәте, әҙәбиәте, сәнғәте, ижады аша алып барылған тәрбиә. Ошо нигеҙҙә илһөйәрлек тәрбиәләнә. Илһөйәрлек – ул үҙ милләтеңде, үҙең йәшәгән төбәкте генә түгел, ә уларға булған һөйөү аша бөтөн халыҡтарға, бөтөн илдәргә ҡарата ла йылы мөнәсәбәт тыуҙырыу тигән һүҙ. Үҫмерҙең телевидение, интернет аша, үҙ белдеге менән төрлө тапшырыуҙар ҡарап, тәбиғәттән бирелгән рухи ҡиммәттәргә юл ябып, ят мөхит тәрбиәһе солғанышында ҡалып, үҙен юғалтыуы ихтимал. Ошондай шарттарҙа бала күңелен кире йоғонтонан ҡурсалап алып ҡалыуҙың юлдарының береһе – “Йәйләү” программаһы. Туған телде өйрәнеү, байытыу, бала күңелендә иң элек туған халҡына, уның теленә, ижадына, тарихына һөйөү орлоғо сәсеүҙән башлана, халҡыбыҙ фәлсәфәһен аңларлыҡ кимәлгә еткереүҙән тора. Баланың аңына ыңғай яҡтан тәьҫир итеү, сәләмәт тормош алып барыуҙың мөһимлеген аңлатыу, коллективта үҙеңде тотоу, һыйышып тыныс йәшәү принциптарына, сәмле ярыш, бәхәс алымдарына өйрәтеү һәр үткәрелгән сарала төп маҡсаттарҙың береһе итеп ҡуйыла. Был маҡсаттарҙы беҙ аҙ ғына ваҡыт эсендә (өс аҙна) төрлө юлдар, төрлө ысулдар, төрлө алымдар менән тейешле мөхит солғанышында тормошҡа ашырабыҙ. Был олоғара эште башҡарып сығыу өсөн бик әҙерлекле тәрбиәселәр, әйҙәүселәр, хеҙмәткәрҙәр, музыка белгестәре, хатта аш-һыу атамаһын башҡортса әйтеп тороусы ашнаҡсылар кәрәк. Ырыуҙарға бүленеү шартлы рәүештә булһа ла, балалар, тәғәйен ырыуҙарҙан тупланып, ырыу тарихын, шәхестәрен, боронғо шөғөлөн өйрәнеп, дөйөм халыҡтың рухи һәм матди ҡиммәттәрен өйрәнәсәк. Ял итеүселәрҙең йәше 7-13 араһы. “Йәйләү” отрядтарға түгел, ырыуҙарға бүленеп эшләй.

ПРОГРАММАНЫҢ АКТУАЛЛЕГЕ

 Күп балалы һәм аҙ тәьмин ителгән ғаиләләге балаларҙың ситкә барып ял итеү мөмкинселектәре сикләнгән, шуға күрә “Йәйләү” ял һәм һауыҡтырыу үҙәген Мәҡсүт урта мәктәбе базаһында асыу уларға һаулыҡтарын нығытырға һәм ялдарын файҙалы итеп үткәрергә мөмкинселек бирә. Шулай уҡ балаларҙы физик һәм рухи яҡтан сыныҡтырыу, уҡыусының һәр яҡлап асыу өсөн йүнәлеш биреү, артабан үҙ тәрбиә менән шөғөлләнеүгә нигеҙ һалыу, бала булмышында, аңында тәбиғәттән бирелгән, быуындан-быуынға күсә килгән һәләтен үҫтереү. 

Программаны эшләгәндә, Рәсәй Федерацияһының һәм Башҡортостан Республикаһының белем биреү, балалар хоҡуғын яҡлау, хеҙмәт кодексы, хеҙмәт һәм ял итеүгә ҡағылған бөтә Закондар һәм норматив-хоҡуҡи документтар иҫәпкә алынды: 

* Берләшкән Милләттәр Ойошмаһы балалар хоҡуғы тураһындағы Конвенция; * РФ Конституцияһы;

 * 29.12.2012 й. №273 – ФЗ һанлы Рәсәй Федерацияһының “Мәғариф тураһындағы” Законы;

 * 24.07.98 й. № 124-Ф3 һанлы “Рәсәй Федерацияһында балалар хоҡуҡтарын яҡлауҙы гарантиялау” Законы; Балаларҙың ял итеү сменаһына уҡытыусылар, тәрбиәселәр һәм әйҙәүселәр һайлап алына, педагогик коллективты программа менән таныштырыу һәм йүнәлеш биреү мотлаҡ.

 “Йәйләү” ял һәм һауыҡтырыу үҙәгенең маҡсаты.

 Төп маҡсат: 

- туған телдә телмәр байлығын үҫтереү;

 - башҡорт халҡының мәҙәниәтен, тарихын, йолаларын, балалар уйындарын, ижадын, спорт төрҙәрен өйрәтеү;

 - музыка ҡоралдарында уйнарға өйрәтеү;

 - боронғо шифалы ризыҡтарҙы әҙерләү серҙәренә төшөндөрөү, ырыу легендаларына ҡыҙыҡһыныу уятыу;

 - халҡыбыҙ шәхестәре, сәнғәт әһелдәре менән таныштырыу.

 Бурыстар:

 - баланың тәбиғәттән бирелгән һәләтен асыу;

 - балала туған төбәккә, тәбиғәткә, илгә ҡарата һөйөү уятыу, тәбиғәтте һаҡлау зарурлығын аңлатыу;

 - музыка ҡоралдарында уйнауҙың рухи сәләмәтлеккә лә, физик сәләмәтлеккә лә ыңғай йоғонто яһауын аңлатыу һәм уйнарға өйрәтеү;

 - бейей һәм йырлай белеүҙең сәхнә өсөн генә түгел, көндәлек тормошта сәләмәт йәшәү шарттарының нигеҙе икәнлеген, рухи сәләмәтлеккә ыңғай йоғонто яһауын аңлатыу һәм бейергә өйрәтеү,

 - саф һауала, сәләмәтлеккә ыңғай тәьҫир яһарлыҡ шарттарҙа баланың физик һәм рухи ҡиммәттәрен үҫтереүгә, үҙ тәрбиә менән шөғөлләнергә йүнәлеш биреү;

 - баланы үҙе өсөн генә түгел, коллектив (“Йәйләү”ҙә ырыу) өсөн дә, артабан мәктәп, уҡыған һәм эшләгән коллективы өсөн дә йәшәргә, борсолорға, уның мәнфәғәтен күҙәтергә өйрәтеү;

 - буш ваҡытты һәм ялды дөрөҫ файҙаланырға, ойоштора белергә, тәү маҡсатты үтә мөһим булмағандарынан айырырға өйрәтеү; 

- бер генә минутты ла бушҡа үткәрмәй, файҙалы маҡсаттарға йүнәлтергә өйрәтеү, баланы үҙ-ара мөғәмәлә итеү, бәхәсләшеү, тапҡыр һәм дөрөҫ яуап биреү күнекмәһе тәрбиәләү;

 - баланың күңел донъяһына ыңғай тәьҫир итеү;

 - башҡаларҙы аңлау өсөн, үҙеңде уның урынына ҡуйып ҡарарға өйрәтеү, халҡыбыҙ булмышын, йәшәйешен өйрәнеү

; - баланың нимә менән ҡыҙыҡһыныуын күҙәтеү, өйрәнеү һәм йүнәлеш биреү;

 - шифалы үҫемлектәрҙе танырға, йыйырға, һаҡларға, ҡулланырға өйрәтеү;

 - үҫемлектәрҙең, бөжәктәрҙең, хайуандарҙың, башҡортса атамаларын өйрәтеү, атамалар менән бәйле һынамыштар, әйтемдәр, мәҡәлдәр, йомаҡтар өйрәнеү

; - көн, аҙна, ай, мөсәл, йыл атамаларын башҡортса өйрәнеү; 

- йылҡы малы, һыйыр малы һәм башҡа йорт хайуандары менән бәйле көнкүреш әйберҙәре атамаларын белеү.

Программаның төп эш йүнәлештәре

Программала аҙ ваҡыт эсендә бик күп бурысты тормошҡа ашырыу маҡсаты билдәләнгән, шуның өсөн төрлө йүнәлештәр ҡаралған:

 1. Белем биреү; 

 2. Илһөйәрлек тойғоһо тәрбиәләү;

 3. Спорт-һауыҡтырыу;

 4. Мәҙәни-тарихи белем биреү һәм ижади эшмәкәрлекте үҫтереү;

 5. Экологик тәрбиә биреү;

 6. Социаль-көнкүреш һабаҡтары.

                 Ниндәй һөҙөмтәләргә өлгәшеү күҙҙә тотола

Рухи сәләмәтлек тәрбиәләү өсөн үҙ халҡыңдың быуаттарҙан- быуаттарға һынала, камиллаша, күсә килгән рухи ҡиммәттәрен үҙләштереү; республикабыҙға исем биргән башҡорт халҡының һәм быуаттар элек был ерҙәргә күсеп ултырған башҡа милләт вәкилдәренең тарихы, традицияһы тураһында мәғлүмәт алыу, ихтирамлы мөнәсәбәт нигеҙендә интернациональ, толерантлыҡ тойғоһо нығытыу, һәр балала иң элек үҙ туған теленә, халҡына ҡарата һөйөү тәрбиәләү. Өйрәнелергә тейеш күнекмәләр :

 1. Һәр ырыуҙың тарихы, мәҙәниәте аша башҡорт халҡының тарихын, шәхестәрен, ижадын өйрәнеү; 

2. Башҡорт балалар уйындарын өйрәнеү;

 3. Ҡул эштәре оҫталығына өйрәнеү;

 4. Йыр-бейеү, сәсәнлек, нәфис һүҙ оҫталығына өйрәнеү;

 5. Топонимик легендалар һәм иҫтәлекле урындар менән танышыу һәм тасуирлай белеү; 

6. Күренекле кешеләр менән осрашыу;

 7. Һорау биреп, әңгәмә ҡороп өйрәнеү;

 8. Ҡурай, ҡумыҙ уйнау серҙәренә төшөнөү. 

Быйылғы йәй Тирмән  мәктәбендә көндөҙгө ял һәм һауыҡтырыу үҙәге Мәрйәм һәм Зөһрә Бураҡаеваларҙың «Йәйләү» программаһы өлгөһөндә ойошторола. «Йәйләү» һәләтле балаларға белем биреү һәм һауыҡтырыу йүнәлешендә эшләүсе профиле ял итеү үҙәге. Ул 1998 йылда Башҡортостан Республикаһы Мәғариф министрлығы тарафынан раҫланған. Программаның маҡсаты – балаларҙа тыуған телебеҙгә, моңобоҙға, милли мәҙәниәткә, традицияға, тарихыбыҙға, шәхестәребеҙгә, ижадыбыҙға уйын, ял аша һөйөү уятыу

. I этап. Әҙерлек барышы – март - апрель Һәләтле балаларға белем биреү һәм һауыҡтырыу йүнәлешендә эшләүсе ял итеү үҙәге асылғанға тиклем әҙерлек эштәре башлана. Уның эшмәкәрлеге ошонан тора: - Мәрйәм Бураҡаеваның “Йәйләү” программаһы менән танышыу;

 - март айында лагерь етәксеһе  тәрбиәселәр башҡорт халҡының тарихы, культураһы һәм йолаларын балалар лагеры шарттарныда өйрәнеү буйынса методик һәм практик эшен ойоштороу темаһына  әңгәмәләр үткәреү  

. - мәктәпте йәйге осорға әҙерләү буйынса директор эргәһендә һәм тәрбиәүи эштәр буйынса директор урынбаҫары менән кәңәшмә үткәреү

 - мәктәптә йәйге ялды ойоштороу буйынса бойороҡ сығарыу

; - «Йәйләү» исемле ял һәм һауыҡтырыу йүнәлешендә эшләүсе үҙәктең программаһын эшләү; 

- лагерь хеҙмәткәрҙәре өсөн методик материал әҙерләү;

 - ял һәм һауыҡтырыу йүнәлешендә эшләүсе үҙәккә кәрәкле документтар әҙерләү, план-сетка, төп фекер, положение, вазифа биләүҙәге бурыстар, күрһәтмәләр теҙмәһе, инструкциялар әҙерләү. 

.II этап. Ойоштороу – май Был осорҙоң төп эшмәкәрлеге булып: - балалар менән осрашыу, лидерлыҡ, ойоштороу һәм ижади һәләттәрен асыу өсөн диагностика үткәреү;

 - «Йәйләү» ял һәм һауыҡтырыу йүнәлешендә эшләүсе үҙәктең программаһы менән таныштырыу;

 - «Йәйләү» ял һәм һауыҡтырыу йүнәлешендә эшләүсе үҙәктең эске тәртибе менән таныштырыу. III этап. Эштең барышы – июнь

 - «Йәйләү» ял һәм һауыҡтырыу йүнәлешендә эшләүсе үҙәгтең программаһына ярашлы эштәрҙе ғәмәли башҡарыу

 - балаларҙы ижади эшкә йәлеп итеү. Кадрҙар әҙерләү «Йәйләү» программаһы башҡорт мәҙәниәте буйынса алған теоретик белемдәрҙе ғәмәлдә файҙаланыу өсөн киң мөмкинлектәр асты. Шуны ла билдәләп китергә кәрәк, ул йәш быуынға дөрөҫ тәрбиә биреү ысулы ла булып тора. Тамырҙарыңды, шәжәрәңде, араларҙың тамғаларын белеү балаға ошо ерҙең хужаһы, ата- бабалар йолаһын лайыҡлы дауам итеүсе итеп тойорға ярҙам итә, үҙ ҡылыҡтары, туғандары, ауылдаштары эше өсөн яуаплы булыу хоҡуғы бирә. Республикала балаларҙың, үҫмерҙәрҙең ялын, һаулығын, ниндәйҙер эш менән шөғөлләнеүен ойоштороуҙың төп йүнәлештәре һаҡланыуы һыҙыҡ өҫтөнә алынды. Ошо йүнәлештә эшләү өсөн бөтә көстө һалырға кәрәклеге әйтелде. Бының өсөн балаларға башҡорт халҡының мәҙәниәте, йолалары, балалар уйындары, тыуған яҡтың тарихы, тәбиғәт ҡомартҡылары, шәхестәре менән таныштырыуға ҙур иғтибар бирергә кәрәклеге билдәләнде. - һауыҡтырыу үҙәгендә һәр баланың ялы, уның физик һәм рухи үҫеше өсөн ярашлы шарттар булдырыу өсөн эште яҡшы кимәлдә ойоштороу кәрәклеге әйтелде; 

 Тирмән“Йәйләү”е көндөҙгө ял һәм һауыҡтырыу үҙәгендә эшләү өсөн тәрбиәселәрҙең белемдәре тейешле кимәлдә булыуы, уны камиллаштырып тороуҙың мөһимлеге еткерелде;

 - көндөҙгө ял һәм һауыҡтырыу үҙәгендә балаларҙың ялын хәүеф-хәтәрһеҙ, имен үткәреү өсөн бөтә көстө һалырға кәрәклеге тураһында һөйләшелде; Тирмән ауылы мәктәбендә балалар менән эшләй белгән һәм ял һәм һауыҡтырыу үҙәгендә эшләү тәжрибәһе булған педагогик коллектив ойошторолдо. Спорт ярыштары һәм иртәнге зарядка үткәреү өсөн физик культура уҡытыусыһы йәлеп ителде. Лагерь етәксеһе персоналдың функционал бурыстарын билдәләй, лагерҙың бар эше менән идара итә, тәрбиәселек, хужалыҡ һәм финанс эштәре, тәрбиәселәрҙең һаулығы һәм ғүмере өсөн, бар сараларҙы планлаштырыу, үткәреү, ойоштороу өсөн яуаплы. Тәрбиәселәр балалар менән тәрбиәүи эш алып бара, әүҙем ялын ойоштора, тәрбиәселәрҙең һаулығы, ғүмере өсөн яуаплы һәм ял итеү үҙәгендә планлаштырылған сараларҙың теүәл үтәлешен тикшерә. Хеҙмәтләндереүсе персоналдың бурыстары лагерь етәксеһе тарафынан билдәләнә. Лагерь етәксеһе һәм педагогик коллектив хәүефһеҙлек техникаһы ҡағиҙәләрен үтәлеше өсөн яуаплы. Дөйөм саралар ҙа, ярыштар ҙа, тәрбиәселәрҙең ғүмерен һәм һаулығын ентекле күҙәтеү аҫтына ала. 

Программаның йөкмәткеһе

“Йәйләү” ял һәм һауыҡтырыу үҙәгенең көн тәртибе

 08.30 - 09.15 -Йыйылыу, иртәнге зарядка. 

09.15 - 10.00 - Иртәнге аш. 

10.00 - 11.00 – Ырыу эсендәге саралары. Осрашыуҙар, әңгәмәләр. 

11.00-11.30 -Конкурстарға әҙерләнеү, ял өсөн ваҡыт (Үҙең теләгән эш менән шөғөлләнеү) 

11.30 – 12.00 - Түңәрәктәр, йәмәғәт эштәре. 

12.00 - 13.30 - “Йәйләү”ҙә дөйөм саралар.

 13.30 - 14.00 - Төшкө аш. 

14.00 - 14.30 - Көндө йомғаҡлау, линейка, балаларҙы ҡайтарыу.

“Йәйләү”ҙең үҙенсәлеге:

 а) аралашыу мотлаҡ башҡорт телендә;

 б) һәр бала бөтөн сараларҙа ла мотлаҡ ҡатнашырға тейеш; 

в) сараларҙа ҡатнашҡан өсөн бер мәрәй бирелә, сараларҙа ҡатнашып, ниндәйҙер баһаларға өлгәшһә, мәрәйҙәр өҫтәлә бара.

 Иҫкәрмә. 

Нимә ул мәрәй? Мәрәй тәртибе балаларҙың әүҙемлеген арттырыу, ярыш сәмен ҡуҙғытыу өсөн индерелә. “Йәйләү”ҙә ял аҙағында йәрминкә ойошторола. Йәрминкәлә был мәрәйҙәр “аҡсаға әйләнә” һәм әйберҙәргә алмаштырыла. Әйберҙәр хаҡы (шул иҫәптән тәм-том, уны башҡа лагерҙарҙағы тәртип кеүек ярыш һайын айырым балаларға бирә бармайбыҙ, йәрминкә өсөн ҡалдырабыҙ) түбәндәгесә билдәләнә: балалар йыйған мәрәйҙең иң күбе нисәү икәнлеген беләбеҙ ҙә шунан сығып иҫәпләйбеҙ. Әйтәйек, бер бала йыйған иң күп мәрәйҙәр һаны 92, 89, 83, 81 икән, ти. Ошо һандан 20 мәрәйҙе балаға тәм-том йәки башҡа “арзаныраҡ” әйберҙәр алырға ҡалдырабыҙ ҙа, иң ҡиммәтлеһенә хаҡты 61 – 70 мәрәй тип билдәләйбеҙ. Ә тәм-томға: кәнфит –2, печенье – 1, һауытлы һут – 3, шоколад – 5 мәрәй тигән хаҡтар билдәләйбеҙ. Артабан әйберҙәрҙең сифаты буйынса бүлеп сығабыҙ ҙа 21-30 мәрәй, 31- 40 мәрәй, 41- 50 мәрәй, 51- 60 мәрәй тигән хаҡтар билдәләйбеҙ. Әйбер “һатыу” эше әйҙәүселәргә һәм тәрбиәселәргә йөкмәтелә. Алмаштырылған мәрәйҙәр шунда уҡ йыртыла бара. Өлкән тәрбиәсе тәртип һаҡлай.

 “Йәйләү” балалар ял итеү һәм һауыҡтырыу үҙәгенең яҡынса дөйөм саралар теҙмәһе:

- Ял итергә килеүсе балаларҙы ҡабул итеү ;

 - Балаларҙың йәшенә ҡарап ырыуҙарға бүлеү;

 - Балаларҙың исемлеген төҙөп, яҙып элеү;

 - Көн тәртибе менән таныштырыу;

 - Балалар менән танышыу, дуҫлыҡ атмосфераһын булдырыу;

 - Ырыу башлығын һәм активын һайлау;

 “Йәйләү” урынлашҡан төп лагерь биләмәһе ниндәй ырыу еренә ҡарай

 - иң өлкән төркөмгә шул ырыу атмаһы бирелә һәм иң өлкән балалар туплана. Был ырыу Хужа ырыу һанала һәм төп эштәрҙе башҡарыуҙа тәрбиәселәргә, әйҙәүселәргә ярҙам итә, йәғни, бөтөн сараларҙы ла иң элек улар башлап күрһәтә, башҡалар өлгө ала. Шуның өсөн был ырыуға тәжрибәле тәрбиәсе һәм әйҙәүсе тәғәйенләнә. Артабан балаларҙың йәшенә ҡарап башҡа ырыуҙарға бүленәләр. Ырыуҙар, лагерь мөмкинлегенән, нисә тәрбиәсе һәм әйҙәүсе булыуынан сығып, ике-өс-дүрткә бүленә. Табын, тамъян, мең, ҡыпсаҡ, үҫәргән, ҡатай, юрматы, әйле һәм башҡа ырыуҙарҙың исеме һайлап алып ҡушыла. Ырыуҙар үҙҙәренә тәғәйен бүлмәләргә урынлаша. Әйҙәүселәр уларҙы лагерҙағы бүлмәләр, майҙан, ашхана, ял итеү урыны һәм ял тәртибе менән таныштырып сыға. Балалар иртәнге күнекмәләрҙе башҡортса бейеү көйөнә флешмоб менән тамамлап ҡуя. Сменаны асыуға әҙерлек эштәрен алып барыу

. - Әйҙәүсе һәр балаға “Йәйләү” гимны тип ҡабул ителгән “Башҡортостан” йыры (Дамир Әҙелбаев һүҙҙәре һәм көйө) һүҙҙәрен таратып бирә.

 - Хужа ырыуҙа әҙерлек. Ырыу башы етәкселегендә атрибут әйтеп өйрәнә, девиз, йыр һәм гимн ҡабатлай, ҡаршы алыу һүҙҙәре ятлай. Башҡа ырыу балалары ла атрибуттар, йыр һәм гимн ятлай. Бейеү һалыусы Хужа ырыуға күмәк бейеү өйрәтә. Ул өс төрлө хәрәкәттән генә торорға тейеш. Бейеүҙе хужа ырыу башлай, шунан дүрт төркөмгә бүленеп (ырыуҙар һаны һәм ҡунаҡтар төркөмө), ырыуҙарҙы һәм ҡунаҡтар төркөмөн үҙҙәре өйрәнгән хәрәкәттәр менән бейетә. “Йәйләү”ҙе асыу. Асыу тантанаһы үткәреләсәк урынға тирмә ҡорола, ә майҙан тирмә рәүешендәрәк түңәрәк була. Ырыуҙар линейкаға теҙелеп тормай, майҙандың тирә-яғынан урын ала, Йәйләү асылғандан һуң ултыралар. Ә ҡунаҡтар өсөн махсус урын әҙерләнә. Ултырыу өсөн лагерь етәкселеге менән килешеп түшәр әйбер алырға кәрәк. Ҙур сәхнә түре башҡортсалап биҙәлә. Сәхнә тирәләй ырыуҙарҙың гәзиттәре эленә. Хужа ырыу балалары араһынан ике алып барыусы, Ырыу башы һәм килгән ҡунаҡтарҙы, ырыуҙарҙы ҡаршылау өсөн яуаплылар билдәләнә. Улар араһынан ҡаршылаған саҡта Һүҙ әйтеүсе, Ҡымыҙ менән һыйлаусылар билдәләнә. Ҡымыҙ йәки һыуһынға тип әҙерләнгән башҡа төрлө эсемлек, һис булмаһа һут уңайлы һауыттарға һалына, батмусҡа ултыртыла һәм өҫтәлдә әҙер тора. Башҡорттар ҡунаҡтарҙы ҡурай уйнап ҡаршылаған һәм һыуһын эсергән. 

 -  “Йәйләү”ҙә үткәрелергә тейешле саралар теҙмәһе менән таныштырыу.  –Тирмән ауылы ерендә ҡулланылған мәҡәл әйтемдәр конкурсына әҙерлек эше башлау.

 - төшкө аштан һуң тотош “Йәйләү” бергә йыйылып, һәр береһе атрибуттарын, девизын әйтеп, йырын йырлай. Һөйләшеүҙе өлкән вожатый алып бара. Ул башҡаларға һүҙ бирә. Лагерь етәкселеге ҡыҫҡаса йомғаҡ яһай, тотош сменаға ҡағылышлы иҫкәртеүҙәрен әйтә. Шунан “Онотоп ҡалдырылған әйберҙе һатып алыу" үткәрелә. Әйберен юғалтҡан бала уны башҡаларҙың һорауы буйынса берәй төрлө оҫталығын күрһәтеп “һатып” ала. Йыр, бейеү, шиғыр, төрлө йән эйәләрен йәки әйберҙәрҙе һынландырыу (айыу атлауы, урман шаулауы, самауыр ҡайнауы һ.б.);

 - “Йәйләү”ҙе ябыу тантанаһында буласаҡ концерт номерҙарына ла әҙерләнә башлау. Һәр ырыуҙан концертҡа өсәр сығыш. Ырыуға һалынған бейеү һәм ” Йәйләү” балалары өсөн флешмоб

. - “Алпамыша” спорт ярыштары (уйындар ҡушымтала бирелә)

. “Алтын тирмә” ярышы. Ырыу менән ырыу ярышы. Йомаҡ ҡойоу һәм яуаптар. Халҡыбыҙҙың бөйөк әһелдәрен, республикабыҙҙың тәбиғи ҡомартҡыларын, һәйкәлдәр, йырҙар, ҡалалар тураһында һорау.

 - “Һаумы, һаумы, әкиәт!” Әкиәттәрҙе кем ижад итә? Балалар үҙҙәре әкиәт һайлап алып сәхнәләштерә. Фольклор нимә ул? Кем ул сәсән?

 - Ҡурайсы һәм ҡумыҙсы тураһында мәғлүмәт. Данлыҡлы ҡурайсыларҙан һәм ҡумыҙсыларҙан тағы кемдәрҙе беләһегеҙ? – тигән һорау. Ырыу концерты һәм милли уйындар.

 - “Йәйләү” батыры. Ярыш төрҙәре балаларҙың әҙерлегенә, тәбиғәт шарттарына ҡарап һайлана. Мотлаҡ булғандары: үҙең менән таныштырыу, уҡ атыш, һөнәр күрһәтеү, төрлө көйгә бейеү, ҡыҫҡа һорауҙарға ҡыҫҡа яуаптар.

“Йәйләү”ҙә эш көндәрендәге сараларҙы көнләп бүлеү. Ентекле аңлатыу.

1-се көн.

Ял итергә килеүсе балаларҙы ҡабул итеү. Ырыуҙарға бүлеү. Балаларҙы оҙаҡ тотмаҫ өсөн, йәшенә ҡарап алдан уҡ бүленә. “Йәйләү” урынлашҡан төп лагерь биләмәһе ниндәй ырыу еренә ҡарай - иң өлкән төркөмгә шул ырыу атмаһы бирелә һәм иң өлкән балалар туплана. Был ырыу Хужа ырыу һанала һәм төп эштәрҙе башҡарыуҙа тәрбиәселәргә, әйҙәүселәргә ярҙам итә йәғни бөтөн сараларҙы ла иң элек улар башлап күрһәтә, башҡалар өлгө ала. Шуның өсөн был ырыуға тәжрибәле тәрбиәсе һәм өйҙәүсе тәғәйенләнә.

Артабан балаларҙың йәшенә ҡарап башҡа ырыуҙарға бүленәләр. Ырыуҙар, лагерь мөмкинлегенән, нисә тәрбиәсе һәм әйҙәүсе булыуынан сығып, ике-өс-дүрткә бүленә. Табын, тамъян, мең, ҡыпсаҡ, үҫәргән, ҡатай, юрматы, әйлеһәм башҡа ырыуҙарҙың исеме һайлап алып ҡушыла. 

Ырыуҙар үҙҙәренә тәғәйен бүлмәләргә урынлаша. Әйҙәүселәр уларҙы лагерҙағы бүлмәләр, майҙан, ашхана, ял итеү урыны һәм ял тәртибе менән таныштырып сыға. 

“Йәйләү”ҙең үҙенсәлеге: 

а) аралашыу мотлаҡ башҡорт телендә;

б)һәр бала бөтөн сараларҙа ла мотлаҡ ҡатнашырға тейеш;

в) сараларҙа ҡатнашҡан өсөн бер мәрәй бирелә, сараларҙа ҡатнашып, ниндәйҙер баһаларға өлгәшһә, мәрәйҙәр өҫтәлә бара.

Иҫкәрмә.

Нимә ул мәрәй? Мәрәй тәртибе балаларҙың  әүҙемлеген арттырыу, ярыш сәмен ҡуҙғытыу өсөн индерелә. “Йәйләү”ҙә ял аҙағында йәрминкә ойошторола. Йәрминкәлә был мәрәйҙәр “аҡсаға әйләнә” һәм әйберҙәргә алмаштырыла. Әйберҙәр хаҡы (шул иҫәптән тәм-том, уны башҡа лагерҙарҙағы тәртип кеүек ярыш һайын айырым балаларға бирә бармайбыҙ, йәрминкә өсөн ҡалдырабыҙ) түбәндәгесә билдәләнә: балалар йыйған мәрәйҙең иң күбе нисәү икәнлеген беләбеҙ ҙә шунан сығып иҫәпләйбеҙ. Әйтәйек, бер бала йыйған иң күп мәрәйҙәр һаны 92, 89, 83, 81 икән, ти. Ошо һандан 20 мәрәйҙе балаға тәм-том йәки башҡа “арзаныраҡ” әйберҙәр алырға ҡалдырабыҙ ҙа,  иң ҡиммәтлеһенә хаҡты 61 – 70 мәрәй тип билдәләйбеҙ. Ә тәм-томға: кәнфит –2, печенье – 1, һауытлы һут – 3, шоколад – 5 мәрәй тигән хаҡтар билдәләйбеҙ. Артабан әйберҙәрҙең сифаты буйынса бүлеп сығабыҙ ҙа 21-30 мәрәй, 31- 40 мәрәй, 41- 50 мәрәй, 51- 60 мәрәй тигән хаҡтар билдәләйбеҙ. Әйбер “һатыу” эше әйҙәүселәргә һәм тәрбиәселәргә йөкмәтелә. Алмаштырылған мәрәйҙәр шунда уҡ йыртыла бара. Өлкән тәрбиәсе тәртип һаҡлай.

г) һәр бүлмә аҡ ҡағыҙ битенә балаларҙың исемлеген яҙып ишеккә элә. Исем-фамилия мотлаҡ башҡортса яҙыла;

д) әйҙәүсе һәр балаға “Йәйләү” гимны тип ҡабул ителгән “Башҡортостан” йыры (Дамир Әҙелбаев һүҙҙәре һәм көйө) һүҙҙәрен таратып бирә.

е) ҙур ватман ҡағыҙға ырыу атрибуттары һәм күмәкләшеп һайлап алынған ырыу йыры, ырыу девизы яҙып эленә. Ырыу башы һайлана.Мөмкинлеккә ҡарап, кис, ашауҙан һуң, ырыу атрибуттарын һәм йырын, шулай уҡ гимнды өйрәнә башлайҙар. (Гимн һүҙҙәре ҡушымтала).

2-се көн.

Балалар иртәнге күнекмәләрҙе башҡортса бейеү көйөнә бейеп тамамлап ҡуя.

Был көнө  сменаны асыуға әҙерлек бара.

Хужа ырыуҙаәҙерлек. Ырыу башы етәкселегендә атрибут әйтеп өйрәнә, девиз, йыр һәм гимн ҡабатлай, ҡаршы алыу һүҙҙәре ятлай.   Башҡа ырыу балалары ла атрибуттар, йыр һәм гимн ятлай.

Бейеү һалыусы Хужа ырыуға күмәк бейеү өйрәтә. Ул өстөрлө хәрәкәттән генә торорға тейеш. Бейеүҙе хужа ырыу башлай, шунан дүрт төркөмгә бүленеп (ырыуҙар һаны һәм ҡунаҡтар төркөмө), ырыуҙарҙы һәм ҡунаҡтар төркөмөн үҙҙәре өйрәнгән хәрәкәттәр менән бейетә. 





3-сө көн.



“Йәйләү”ҙе асыу.

Асыу тантанаһы үткәреләсәк урынға тирмә ҡорола, ә майҙан тирмә рәүешендәрәк түңәрәк була. Ырыуҙар линейкаға теҙелеп тормай, майҙандың тирә-яғынан урын ала, Йәйләү асылғандан һуң ултыралар. Ә ҡунаҡтар өсөн махсус урын әҙерләнә. Ултырыу өсөн лагерь етәкселеге менән килешеп түшәр әйбер алырға кәрәк. Ҙур сәхнә түре башҡортсалап биҙәлә. Сәхнә тирәләй ырыуҙарҙың гәзиттәре эленә.

Хужа ырыу балалары араһынан ике алып барыусы, Ырыу башы һәм килгән ҡунаҡтарҙы, ырыуҙарҙы ҡаршылау өсөн яуаплылар билдәләнә. Улар араһынан ҡаршылаған саҡта Һүҙ әйтеүсе, Ҡымыҙ менән һыйлаусылар билдәләнә. 

Ҡымыҙ йәки һыуһынға тип әҙерләнгән башҡа төрлө эсемлек, һис булмаһа һут уңайлы һауыттарға һалына, батмусҡа ултыртыла һәм өҫтәлдә әҙер тора.Башҡорттар ҡунаҡтарҙы ҡурай уйнап ҡаршылаған һәм һыуһын эсергән.

Иң тәүҙә етәкселәр, тәрбиәселәр, саҡырылған ҡунаҡтар инә. Уларҙы ҡаршы алалар.

· Хуш килдегеҙ, хөрмәтле ҡунаҡтар! Беҙҙең данлыҡлы һәм ҡунаҡсыл ..... ырыу еренә рәхим итегеҙ. Юлда сарсап килгәнһегеҙҙер, башҡорт йолаһы буйынса тамаҡ сылатып һыуһын эсеп алығыҙ.

Ҡунаҡтар һыуһын эсә. Һауыттарҙы батмусҡа ултырта. Һыуһын эсереүселәр кире китә, ике бала ҡунаҡтарҙы урындарына тиклем оҙатып бара.

· Рәхим итегеҙ. Килгән ҡунаҡтар өсөн айырым Аҡ тирмә әҙерләнек. Рәхәтләнеп ял итегеҙ.

Шул саҡ оран ишетелә. Ҡаршылау өсөн яуаплы ике  бала:

· Был бит Ҡыпсаҡ ырыуының ораны. Етеп киләләрҙер. Оран тауышы яҡын ишетелә. Ҡымыҙығыҙҙы әҙерләгеҙ. Беҙ ҡаршы алабыҙ. Ике-өс бала алғараҡ сыға.

(Ырыу исемен әйтәләр) Мәҫәлән:

· Ҡыпсаҡтар килә! Ҡыпсаҡтар! Былбит ҡыпсаҡтар ораны!

· Алыҫ ерҙе яҡын итеп хуш киләһегеҙ, ҡыпсаҡтуғандар.

· Ер-һыу именме?

· Нисек килеп еттегеҙ?

· Әйҙәгеҙ, һыуһын эсеп, тамаҡ сылатып алығыҙ. 

· Әйҙүк, әйҙүк, ҡыпсаҡтар, һеҙгә айырым ике тирмә әҙерләп ҡуйҙыҡ. Уҙығыҙ, ял итегеҙ.

Ҡыпсаҡтар һыуһын эсә. Ике бала уларҙы алдан тәғәйенләнгән урынға оҙата. Шул саҡта тағы оран ишетелә.

Шулай итеп, бөтөн ырыуҙар ҙа йыйылып бөткәс, Хужа ырыу теҙелеп баҫа.

Өлкән тәрбиәсе:

· Ҡәҙерле балалар! Хөрмәтле ҡунаҡтар! Күҙ күреме ерҙәрҙән килеп еттегеҙ. Рәхмәт. Беҙ бөгөн ...  (мәҫәлән – Мең)  ырыуы ерендә “Йәйләү”ҙе асыу тантанаһына йыйҙыҡ һеҙҙе. Әйҙәгеҙ, танышайыҡ.

Хужа ырыу башы:

· Ырыуыбыҙ?

· Яуап.

· Тамғабыҙ?

· Яуап.

· Ҡошобоҙ?

· Яуап.

· Ағасыбыҙ?

· Яуап.

· Батырыбыҙ?

· Яуап.

· Ораныбыҙ?

· Яуап.

· Девизыбыҙ?

· Яуап.

· Йырыбыҙ?

· Яуап.

Шул тәртиптә артабан ҡунаҡҡа килгән ырыуҙар менән танышыу дауам итә. Тамамланғас, өлкән тәрбиәсе:

· Илебеҙ?

· Башҡортостан.

· Ял итәбеҙ?

· Боронғо  ...ырыуы ерендә, “Йәйләү”ҙә.

· Ҡәҙерле балалар! Хөрмәтле ҡунаҡтар! Беҙ Башҡортостандың иң гүзәл төбәктәренең береһе булған ... ырыуы еренә ял итергә килдек. Беҙ бында тәнебеҙҙе лә, йәнебеҙҙе лә сәләмәтләндерербеҙ. Ә хәҙер быйыл (шундай-шундай еңеүҙәргә өлгәшеүсе ике уҡыусыны һәм Ырыу башлыҡтарын саҡырабыҙ.

Саҡырылған балалар Өлкән тәрбиәсе янына килә.Иң тәүҙә Рәсәй Федерацияһының, һуңынан Башҡортостан Республикаһының гимндары башҡарыла.

· “Йәйләү” балалары, үҙебеҙҙең гимнды башлайыҡ! Ә һеҙ, балалар, байрағыбыҙҙы күтәрегеҙ.

“Башҡортостан” – “Йәйләү”  өсөн махсус тәғәйенләнгән гимн башҡарыла. Байраҡ күтәрелә. Балалар урындарына баҫалар.

Өлкән тәрбиәсе:

· Шулай итеп, бөгөнгө тантананы асыҡ тип иғлан итәбеҙ. Һүҙҙе“Йәйләү” директорына бирәбеҙ.

Директоркилгән ҡунаҡтар менән таныштыра һәм һүҙ бирә.

Һөйләү-ҡотлауҙар тамамланғас, өлкән тәрбиәсе:

· Ә хәҙер “Йәйләү”ҙе асыу тантанаһы өсөн махсус әҙерләнгән күмәк бейеү.

Музыка. Хужа ырыу бейеү башлай. Шунан төркөмдәргә бүленәләр. Беренсе төркөм ҡунаҡтарҙы бейергә алып төшә. Башҡа төркөмдәр ырыуҙарҙы бейетә. Һәр береһе өсәр башҡорт хәрәкәте эшләтә.

Өлкән тәрбиәсе:

· Шуның менән “Йәйләү”ҙе асыу тантанаһы тамам. Балалар, һеҙ бейеүҙе дауам итерһегеҙ. Ә хәҙер ҡунаҡтар менән хушлашайыҡ.

· Рәхмәт килеүегеҙгә. Артабанғы тормошоғоҙҙа уңыштар теләйбеҙ. Именлек, һаулыҡ айырылмаҫ юлдашығыҙ булһын!

Кис “Көнгә йомғаҡ яһау” һөйләшеүеүткәрелә.

Тантаналы асыу тураһында фекер алышҡандан һуң, ял итеү программаһының төп саралары һәм мотлаҡ үтәлергә тейешле шарттар тураһында һөйләшеү үткәрелә. Был эште һәр ырыуҙың үҙ тәрбиәсеһе алып бара.







Иҫкәрмә.Мотлаҡ башҡарыла торған сараларға аңлатма бирергә:

а) иртәнге аштан һуң тотош “Йәйләү” бергә йыйылып, һәр береһе атрибуттарын, девизын әйтеп, йырын йырлай. Һөйләшеүҙе өлкән тәрбиәсе алып бара. Ул башҡаларға һүҙ бирә. Лагерь етәкселеге ҡыҫҡаса йомғаҡ яһай, тотош сменаға ҡағылышлы иҫкәртеүҙәрен әйтә. Шунан “Онотоп ҡалдырылған әйберҙе һатып алыу" үткәрелә. Әйберен юғалтҡан бала уны башҡаларҙың һорауы буйынса берәй төрлө оҫталығын күрһәтеп “һатып” ала. Йыр, бейеү, шиғыр, төрлө йән эйәләрен йәки әйберҙәрҙе һынландырыу (айыу атлауы, урман шаулауы, самауыр ҡайнауы һ.б.);

б) көн торошона ҡарап төҙөлгән үҙгәрешле программа менән таныштырыу;

в) шәхестәребеҙ исеменә ярыштар;

г) ырыуҙар концерты;

д) әңгәмәләр: өлкән төркөмдә “Урал батыр” эпосында ғилми фекерҙәр; башҡа төркөмдәрҙә һәр кешенең шәхсән үҙе өсөн туған телдең әһәмиәте тураһында. Яҙып эленгән мәҡәлдәрҙе ятлай башларға.

ж)нимә ул йәрминкә? Мәрәйҙәр ни өсөн бирелә һәм нисек файҙаланыла?

з) “Йәйләү” батыры. Ярыш шарттары. “Йәйләү” һылыуы. Ярыш шарттары.Уҡ атып өйрәнә башларға.

е) Һабантуй нимә ул? Ярыштарға көн һайын әҙерләнә барыу.

“Йәйләү”ҙе ябыу тантанаһында буласаҡ концерт номерҙарына ла әҙерләнә башлау. Һәр ырыу концертынан өсәр сығыш. “Урал батыр” – дөйөм сығыш, башҡорт милли инструменттарында башҡарыу. Ырыуға һалынған бейеү һәм тотош ” Йәйләү” балалары өсөн бейеү.

4- се көн.

“Алпамыша” спорт ярыштары(уйындар ҡушымтала бирелә).

Рәссам Ҡасим Дәүләткилдеев призына ярыштар.

Осрашыу. Әңгәмә.

Тәрбиәсе ярҙамында балалар мәҡәлдәр яҙып элә. Матур итеп биҙәп, бар оҫталыҡтарын һалып эшләйҙәр. Әүҙемлеккә ҡарап 1 йәки 2 мәрәй бирелә. Һәр ырыу балалар һанына ҡарап ике кешегә берәр мәҡәл яҙып элә һәм “Юғалған мәҡәлдәр” уйынына тиклем шуларҙы ятларға тейештәр (уйын тәртибе һәм мәҡәлдәр ҡушымтала бирелә).



5-се көн.

“Алпамыша” спорт ярыштары (уйындар ҡушымтала бирелә).

“Алтын тирмә” ярышы. Ырыу менән ырыу ярышы. Йомаҡ ҡойоу һәм  яуаптар. Халҡыбыҙҙың бөйөк әһелдәрен, республикабыҙҙың тәбиғи ҡомартҡыларын, һәйкәлдәр, йырҙар, ҡалалар тураһында һорау.

“Юл ҡағиҙәләрен беләһеңме” – әңгәмә.

6-сы көн.

“Алпамыша” спорт ярыштары (уйындар ҡушымтала бирелә).

Бейеү өйрәнеү. Музыка ҡоралдарында өйрәнеү.

Аҡмулла исемендәге призға сәсәндәр ярышы. Әйтеш.

“Алтын тирмә” ярышының дауамы (икенсе ырыуҙар ҡатнаша). Йомаҡтарға яуаптар. Халҡыбыҙҙың бөйөк әһелдәрен, республикабыҙҙың тәбиғи ҡомартҡыларын, һәйкәлдәр, йырҙар, ҡалалар тураһында һорауҙарға яуаптар биреү. Ырыу менән ырыу ярышы.

Осрашыу. Әңгәмә.

7-се көн.

“Алпамыша” спорт ярыштары (уйындар ҡушымтала бирелә). Шахмат, шашка (сатраш) уйнаусылар ярышы.

Бейеү. Йыр. Музыка ҡоралдарында уйнап өйрәнеү.

Әсмә Шайморатова һәм Мәғәфүр Хисмәтуллин исемендәге призға йырсылар ярышы.Йырсылар тураһында ҡыҫҡаса мәғлүмәт бирергә. Данлыҡлы йырсыларҙан кемдәрҙе белеүҙәре тураһында һорауҙар биреү. Мәғлүмәттәр дәреслектәрҙә бар.

“Юғалған мәҡәлдәр” кисәһе.

Осрашыу. Әңгәмә. 

8-се көн.

“Алпамыша” спорт ярыштары (уйындар ҡушымтала бирелә). ярышы. Шахмат, шашка (сатраш) уйнаусылар ярышы.

Музыка ҡоралдарында уйнап өйрәнеү.

Тарихи шәхестәр. Салауат Юлаев яугир, шағир. Әҙәбиәттә, кино-фильмда, һынлы сәнғәттә, драма әҫәрҙәрендә, йырҙарҙа. Уның исеме тағы ҡайҙарҙа мәңгеләштерелгән?

Һаулыҡ һаҡлау хеҙмәткәрҙәре менән осрашыу -  Әңгәмә.

9-сы көн.

Музыка ҡоралдарында уйнап өйрәнеүҙе дауам итеү. 

Бейергә өйрәнеү. Данлыҡлы бейеүселәр Рәшиҙә Туйсина, Мөхәммәт Иҙрисов, бейеү ансамбленә нигеҙ һалыусы Фәйзи Ғәскәровтарға арналған ярыш.  Улар хаҡында мәғлүмәт биреү. Бейеүселәрҙән кемдәрҙе белеүҙәре тураһында һорауҙар биреү.

Бейеүселәр ярышы.

Осрашыу. Әңгәмә.

10-сы көн.

“Алпамыша” спорт ярыштары (уйындар ҡушымтала бирелә). “Ырыу байрағы” өсөн алыш. Уйын. 

Музыка ҡоралдарында уйнап, бейеп өйрәнеүҙе дауам итеү.

Мөхәмәтша Буранғолов исемендәге призға ярыш.“Һаумы, һаумы, әкиәт!” Фольклор нимә ул? Кем ул сәсән? Әкиәттәрҙе кем ижад итә?

Балалар үҙҙәре әкиәт һайлап алып сәхнәләштерә.

 Ауыл китапханасыһы менән осрашыу – әкиәттәр буйынса викторина.





11-се көн.

“Алпамыша” спорт ярыштары (уйындар ҡушымтала бирелә).  “Ырыу байрағы” өсөн алыш уйыны. 

Йомабай Иҫәнбаев, Роберт Заһретдинов исемендәге призға ҡурайсылар һәм ҡумыҙсылар ярышы.

Ҡурайсы һәм ҡумыҙсы тураһында мәғлүмәт. Данлыҡлы ҡурайсыларҙан һәм ҡумыҙсыларҙан тағы кемдәрҙе беләһегеҙ? – тигән һорау.

Хужа ырыу сығышы.

Ырыу концерты  һәм милли уйындар.



12-се көн.

“Йәйләү” батыры. Ярыш төрҙәре балаларҙың әҙерлегенә, тәбиғәт шарттарына ҡарап һайлана. Мотлаҡ булғандары: үҙең менән таныштырыу, уҡ атыш, һөнәр күрһәтеү, төрлө көйгә бейеү, ҡыҫҡа һорауҙарға ҡыҫҡа яуаптар.

«Янғын нимәгә килтерә» - әңгәмә.

13-сө көн.

“Алпамыша” спорт ярыштары.“Ырыу байрағы” өсөн алыш. Футбол, волейбол.

Музыка ҡоралдарында уйнаусылар оркестры. Бейеү өйрәнеү.

“Йәйләү” һылыуы. Үҙең менән таныштырыу, һөнәр күрһәтеү, төрлө көйгә бейеү, сәс прическаһы, кейем өлгөһө күрһәтеү, ҡыҫҡа һорауҙар - ҡыҫҡа яуаптар.

14-се көн.

“Алпамыша” спорт ярыштары.

Ырыу концерты  һәм милли уйындар.

 Таҡмаҡсылар ярышы. Милли уйындар.

«Сәскә кеүек матур сағың тәмәке ниңә тагын?» - әңгәмә





15-се көн.

“Алпамыша” спорт ярыштары.

Ырыу сығышы һәм милли уйындар.

Ерәнсә сәсән исемендәге призға ярыш. Көләмәс һөйләүселәр ярышы. Көләмәстәрҙе сәхнәләштереү.

16-сы көн.

“Алпамыша” спорт ярыштары.

Ырыу сығышыһәм милли уйындар.

“Урал батыр” эпосы буйынса “Туған телеңде беләһеңме?” кисәһе.

Милли уйындар.

17-се көн.

“Алпамыша” спорт ярыштары.

Ырыу сығышы һәм милли уйындар.

“Урал батыр” эпосы буйынса “Туған телеңде беләһеңме?” ярышы.

Милли уйындар.

18-се көн.

“Алпамыша” спорт ярыштары.

Һабантуй. 

Һәр төрлө милли ярыштар.

Юл ҡағиҙәләре буйынса викторина.

19-сы көн.

“Алпамыша” спорт ярыштары. Төрлө милли уйындар.

Йәрминкә.

Ирекле программа. Ярыштар.

Киске уйындар.

20-се көн.

 “Йәйләү”ҙе ябыу. Төнгө усаҡ.

“Урал батыр” эпосы буйынса флешмоб.

21-се көн. 

“Йәйләү” менән хушлашыу. Ҡайтыу.

